
совещание­дайдишин­хьхьичI,­
ре­гистрация­нанисса­ппурттуву,­
бавтIцири­жанахIраву­ххал­дул-
лай­ бия­ республикалий­ ита-
дакьайсса­ дуклаки­ оьрчIансса­
дуки-хIачIия.­ва­ выставкалий­
18­предприятиялул­дуки-хIачIия­
дия:­дикIулсса,­накIлилсса,­багъ-
бахчардавасса,­мукунна­личIи-
личIисса­сокру.­Дия­ккаккиялун­
школ-лаххиягу.­

совещаниялул­ дайдихьу-
лий­аьрасатнал­просвещения-
лул­министр­сергей­кравцов-
лул­видеообращениялий­барча­
бувна­ бавтIцири,­ бувсуна­ би-
лаятрай­лябуккулий­най­души-
ву­­цIусса­школарду­ва­садикру­
буллалисса­ даву.­ ванал­ кIицI­
лавгуна­гьашину­5-ми­классирт-
тахь­дихьлантIишиву­цIусса­дарс­
«Духовно-нравственная­культу-
ра­России».­бувсуна­ ­ цаймигу­
агьамсса­цIушиннардая.­

Хъирив­махъ­ лавхъуна­ ре-
спубликалул­бакIчи­(врио)­Фе-
дор­Щукиннул.­ванал­чIурчIав­

аьрасатнал ПаччахIлугърал  
Ттугълил кьини «Аьрасат 

– ттул тарихри» тIисса паркрал 
хьхьичIсса майданнив хьунни 
шадлугърал мероприятие.

­Шикку­гьуртту­хьунни­Дагъ-
усттаннал­Росгвардиялул­управ-
лениялул­ зузалт­ ва­ аьралитал.­
мероприятиялул­ сакиншинна-
читалну­бия­Дагъусттаннал­жа-
гьилтурал­иширттал­министер-
ство­ ва­ «волонтеры­победы»­
тIисса­щалагу­аьрасатнал­жя-
матийсса­суккушинна.­Гьуртту-
читурал­тIитIин­бунни­ттугълил­
рангру­дусса­хъунмасса­янналул­
парча.­Ххувшаврил­волонтерту-
рал­дуллунни­Росгвардиялул­зу-
залтрахьхьун­ ­ ттугълил­рангру­

Республикалул учительтурал 
аьдатрайсса батIаву

дурна,­ республикалий­ оьрму­
цила­ ххуллий,­ сантирай­ нана-
врил­ гьану­ хъанахъишиврий­
миллатру­куннищал­кув­бавкьу-
ну,­нахIуну­яхъанахъаву­ва­мил-
латирттал­мазурдил,­ культура-
лул,­аьдатирттал­хIурмат­лахъну­
бушиврий.­кIицI­лавгуна,­шко-
ла­хьун­аьркиншиву­тарбиялул­
центрну.­ бувсуна­ 2027­шинал­
жагьилсса­педагогтуран­цал­ду-
лайсса­выплата­–­150­азарда­къу-
руш­дулавантIишиву,­ялагу­ши-
ная­шинайн­еГЭ-рдал­лахъсса­
баллу­ласласисса­выпускниктал­
ххи­хъанай­бушиву.­

« Г ь а ш и н у ­ е Г Э - р д а л­
хIасиллайн­бувну,­ ­Дагъусттан-
нал­57­­выпускникнал­давурттан­
100­балл­бивхьуссар.­ва­ккалли­
дувансса­ хьхьичIуннайшивур.­
муницIухва,­ шагьрулий­ ягу­
зунттал­ кIанай­ личIи­ бакъа,­
дуккаврил­даража­гьаз­бавриха­
зун­аьркинссару.­Дуккаврил­ка-
чество­ гьаз­дуван­ гъира­бутан-
сса­ ххуллурду­ ххал­ буллай­ бу-

августрал 24-нний МахIач къалалив, Дусшиврул къатлуву 
хьунни аьдатравун дагьсса, Дагъусттаннал педагогтурал 

 Августовское совещание. 

ссару,­педагогтурал­даврил­кьи-
мат­лахъ­хьунну.­ва­мурадрай-
ри­жагьилсса­ учительтуран­ца­
чIумух­150­ азарда­къуруш­ ­ду-
лун­ккаккан­дурссагу.­ва­ялагу,­
«земский­учитель»­программа-
лул­лагрулий­школардайн­тIайла­
уккантIиссар­30­учитель,­ца-ца­
миллион­ выплаталунгу­ буллу-
ну»,­ –­ увкунни­Федор­Щукин-
нул.

Цала­ ихтилат­ къуртал­ бул-
лай,­ванал­цувагу­учительтурал­
кулпатраву­хъуна­хьушиву,­нину­
50­шинай­оьрус­мазрал­ва­лите-
ратуралул­ учительницану­ зий­
бивкIшиву­кIицI­лавгуна.­

аьрасатнал­паччахIлугърал­
Думалул­ депутат­НурбахIанд­
НурбахIандовлулгу­ кIицI­ лав-
гуна,­школалул,­ кIулшивуртту­
дулаврицIун,­ оьрчIан­ пикри­
буван,­ пиша­ язи­ бугьаврил­
хIакъираву­цалий­бацIан­лахь-
хьин­ буллан­ аьркиншиву,­ вай­
иширттаву­учительнал­хъунмас-
са­бияла­бушиву.­

«ОьрчIан­ билаятрал­ та-
рихрал­ цIанихсса­ вакилтал­

Ахир 2 лаж.

Аьрасатнал ттугъ – 
билаятрал цIакьлил 
лишан

дусса­лиссурду­ва­бувсунни­бай-
рандалул­тарихрая.

«аьрасатнал­ттугъ­хъанахъ-
иссар­жула­билаятрал­цIакьлил,­
мунил­ авадансса­ тарихрал­ ва­
ххазинасса­ ирсирал­ лишанну.­
ХIакьину­ му­ ттугълилу,­ ттат-
тахъал­ чувшивугу­ дакIнийну,­
буручлай­ буссар­ ­ билаятрал­
мурадру­жула­ чиваркI.­укунс-
са­ патриот­ акциярдал­ мурад-
гу­жагьилсса­ник­ватан­ххира-
ну,­ паччахIлугърал­ лишаннал­
хIурмат­буну­ тарбия­шавур»,­ –­
кунни­Дагъусттаннал­Росгвар-
диялул­управлениялул­клубрал­
каялувчи,­ хъунмур­ лейтенант­
лайла­РахIимовал.

Андриана АьбдуллАевА  

Дагъусттаннал зунттал арс
Хасъсса аьралий операциялул цалчинсса гьантрай цалчинсса Виричунал цIа ларсъссар жула лакрал аслансса арс НурмахIаммад 

ХIажимахIаммадовлул. Сентябрь зурул 29-нний НурмахIаммадлун хьунтIиссия ниттил увну 30 шин.

кIулну­ бикIаврицIун,­ буттал­
кIанттулмигу­кIулну­бикIан­аьр-
кинссар.­Гьарца­чулуха­итххяв-
хсса,­билаятрал­ва­республика-
лул­ тарих­ кIулсса,­ вирттаврая­
хавар­бусса­никри­ тарбия­дул-
лан­ аьркинсса­жура»,­ –­ увку-
на­­ванал.­

Дагъусттаннал­ кIулшиву­
дулаврил­ ва­ элмулул­министр­
(врио)­яхIия­ бучаевлул­ бал-
жийну­ бувсуна­ 2025-2026­ши-
налсса­ дуккаврил­ хIасиллая.­
профсоюзирттащал­ уртакь-
ну­цIакь­бувшиву­бувсуна­учи-
тельнал­харж­(­оклад)­ ­мРОт-
раяр­–­27093­къурушраяр­лагьсса­
къабикIантIишиврул­документ.­
бувсуна­щаллуну­ремонт­бувши-
ву­кIулшиву­дулаврил­42­объект,­
1242­кабинет­уттизаманнул­обо-
рудованиялул­дузал­бувшиву­ва­
щинал­мугьалтту­бувксса­ппурт-
туву­зарал­бивсса­130­учрежде-
ние­цIу­буккан­бувшиву.­­бувсу-
на­­цалчинмур­классраву­дукла-
киминнан­шардайнсса­даву­дула-
ву­дукьан­дуршиву­ва­сентябрь-
данул­1-нний­байбишинтIишиву­
37­садикрай­ниттил­мазурдийс-
са­дарсру­дихьлай.­ванал­докла-
драя­балжийну­бусанну­хъирив-

Республикалул учительтурал 
аьдатрайсса батIаву

дайдихьу 1 лаж.

лакрал райондалиясса делегация:бакIчинал хъиривмур Эль-
мира МахIаммадова, кIулшиву дулаврил управлениялул кая-
лувчи Сулайман Шахмилов, Хъунайннал школалул директор 

МахIаммад Хъунбуттаев, Гъумучиял школалул 
лакку мазрал учитель Роза бавасулайманова

ларгсса нюжмардий жулла 
республикалийн даврил 

аьрххилий увкIун уссия Аьра-
сатнал Президентнал Админи-
страциялул Каялувчинал цал-
чинма хъиривчув Сергей Кири-
енко. КIулсса куццуй, лавайс-
са къуллугъчи увкIсса хьхьу-
нува, ванансса, МахIачкъала 
шагьрулувухсса экскурсия хьус-
сар. Ванащал ивкIссар регион-
далул бакIчи Федор Щукин-
гу. Экскурсия бувангу вихшала 
дурссар жула лаккуоьрчIайн, 
гьунар бусса гид-таржумачи, 
Республикалул Туризмалул 

ЛяличIисса экскурсия

ва халкьуннал сянатирттал 
министерствалучIасса Туристи-
ческий центрданул хъунама спе-
циалист, ГьунчIукьатIрал шяра-
васса Чимаев Абусупияннуйн.

ЦIуххарду­абусупияннухь­
билаятралгу,­ региондалулгу­
хьхьичIунсса­ политиктурансса­
экскурсиялия.­

–­ ­ На­ вайннащал­ хьуна-
авкьура­ Расул­ ХIамзатовлул­
проспектрай,­махIаммадаьли­
махIаммадовлунсса ­ гьай-
калданул­ чIарав.­ Дяшагьру-
лувусса­ бульварданийх­ мин-
нащал­ сайрданий­ най, ­ на­

бувсъссия­ махIаммадаьли­
махIаммадовлуя,­ ва­ проспек-
трайсса­музыкалул­ училища-
лия,­Р.ХIамзатовлул­цIанийсса­
Национальный­библиотекалия.­
Хъирив,­м.Горькийл­цIанийсса­
Оьруснал­ театрданучIан,­ Р.­
ХIамзатовлул­ гьайкалданучIан­
гъан­шайхту,­бусав­махIачкъала­
шагьру­хIасул­шаврия­ва­ванил­
хIакьинумур­ оьрмулия,­ хъу-
насса­шаэрнал­ творчествалул­
ирсирая,­ Оьруснал­ театрда-
ния.­личIину­бусав­лакрал­ те-
атрдания,­шиву­ бихьлахьисса­
постановкар­ттая,­лакку­мазрай-

гума­«Гамлет»­ккаккан­байшиву,­
ванилгу­чIалачIи­буллалишиву­
культуралул­лахъсса­даража.­бу-
сав­шагьрулийсса­вузирдая.­

ялавай , ­ х ь х ьирил ­ чу -
лухунмай­ бучIайхту,­ бусав­
махIачкъалаллал­портрая,­ ту-
ризмалул­бугьлагьисса­кIанттуя.­
с.­стальскийл­паркравухгу­сайр­
буллай,­ бусав­ ванал­ творче-
ствалия,­дуккав­ванал­ва­Расул­
ХIамзатовлул­назмурду,­ –­ бус-
лай­ур­абусупиян.

сергей­кириенкол­кIицI­лав-
гуна­ цанма­ экскурсия­ хъинну­
ххуй­бивзшиву,­хаснура­абусу-
пияннул­дурккусса­назмурду.­Ре-
гиондалул­бакIчинал­умуд­бив-
хьунни­ва­гьунар­бусса­жагьил-
нащалсса­хьунабакьаву­махъра-
махъсса­дакъашиврийнсса.

бачIи­ хъярчирай,­ бачIи­ бу-
ниялану,­абусупияннухь­ тIий­
бура,­лакрал­театрдания­бусла-
сисса­ чIумал,­ театрданул­цил-
ла­къатри­дакъашиву­кIицI­ла-
гансса­сант­дагьссания,­хъинну­
хьунссия­тIий.

–­На­цалчинма-цалчин­щаллу­
бував­экскурсовод­хIисаврайсса­
ттуйвасса­ бурж.­ укун­ хъина,­
тукун­ къахъина­ тIунсса­ ихти-
яргу­ дакъассар­ ттухь.­ Регион-
далул­ бакIчинансса­ экскур-
сия­ на­ цалчинна­ буллалисса.­
машина­ бавцIуну,­ гива­ реги-
ондалул­ бакIчи­ увксса­ чIумал­
на­ махIаттал­ хьунав,­ цанчир-
ча­жула­хъамаличувнащал­вагу­
икIантIиссар­ куну­ ттухь­ къа-
бувсуна.­Чан-кьансса­ вас-ццах­
бия,­ амма­ мунил­ ялув­ пикри­
буллансса­чIуннив­дакъая,­аьр-
кинну­бия­ ттулла­даву­ ххуйсса­
даражалий­ дуван.­кIиягу,­ ре-

гиондалул­бакIчигу,­ республи-
калул­ хъамаличувгу,­ пиш-пиш­
тIий­ккавккукун,­вас-ццахгу­лав-
гуна.­Цайми­ къуллугъчитурая­
тIурчан,­­2023-ку­шинал­ттуйнгу,­
цаппарасса­цайми­экскурсовод-
турайнгу­тапшур­бувуна­моска-
вуллал­мэриялул­шанма­депар-
таментрансса,­яни­москавуллал­
ХIукуматрансса­экскурсия.­яла-
гу,­ цамур­ чIумал,­аьрасатнал­
Федерациялул­паччахIлугърал­
Думалул­депутатътурал­ группа­
бувкIун­ буссия,­ ттуйн­ тапшур­
бувуна­миннавасса­ца­–­ ­Ната-
лья­коптилининансса­ экскур-
сия­буван,­ванин,­цийнува­цуп-
па­ занан­къахъанай,­цинналус-
са­транспортгу,­кумагчигу,­нагу­
циналусса­ гид­ хIисаврай­ккак-
кан­увну­ияв.­ванищалсса­ экс-
курсиялия­ махъ­ на­ чIявусса­
затирттал­ хIисав­ ласласи­ хьу-
нав.­ бувчIлан­ бивкIуна­ цук-
сса­ агьамшиву­ дуссарив­ ин-
клюзивностьрах­къулагъас­дав-
рил,­ учиннуча,­ маломобиль-
ный­ группардацIун,­ цIуллу-
сагъшиврул­ссуссукьуминнацIун­
дархIусса­тIалавшиннарду­щал-
лу­ даврил.­ЦIана­Дагъусттан-
най­ чIявуми­ кIанттурдай­пан-
дусру­ дур,­ дунугу,­ вайнну-
вух­ дур­ аьмсса­ правилартту,­
тIалавшиннарду­щаллу­къадур-
ну­ дурсса.­мисалдаран,­Ната-
лья­коптилининащал­ сулак-
ский­каньондалийсса­Главрыба-
лийн­лавгсса­чIумал­ хьунадар-
кьунни­ва­чулухасса­цаппарас-
са­ захIматшивуртту.­ванил,­ца­
пандусгу­ккаккан­дурну,­ кIицI­
лавгуна,­ укунминнуйх­ лахъан,­
учIан­кьаст­лархIуманан­агьанс-
са­нигьачIишиву­дуссар­куну.

   бадрижамал АьлиевА

мур­номерданий.­
«сферум»­(ООО­«вк»)­ида-

ралул­каялувчи­Рубен­акопов-
лул­бувсуна­дуккаврил­процес-
сраву­­айти-технологияртту­сан-
тирай­ва­лябуккулий­ишла­дул-
лалаврия.­

махъру­лавхъуна­­кIулшиву­
дулаврил­ва­элмулул­министрнал­
цалчинмур­ хъиривмур­ аида­
тIалхIатовал,­ ­ДиРО-лул­ рек-
тор­Гульнара­ахIмадовал,­«Дви-
жение­первых»­дастталугърал­
правлениялул­председательнал­
хъиривмур­соня­погосяннул.

ХьхьичIунсса­педагогтуран­
дуллуна­паччахIлугърал­награ-
дартту.­аьмну­наградартту­дул-
луна­62­учительнан:­ вайннавух­
дуллуна­ «заслуженный­ учи-
тель­Республики­Дагестан»­ ва­
«заслуженный­работник­обра-
зования­Республики­Дагестан»­
тIисса­цIардугу,­к.Д.­ушинскийл­
цIанийсса­ медальлу,­ «за­ вер-
ность­профессии»­тIисса­хъазам-
рай­лачIай­лишанну.­

Гъумучиял­школалул­ лакку­
мазрал­учительница,­опыт­бус-
са­ педагог­ Роза­бавасулайма-
новагу­лайкь­хьуна­наградалун.­
ванин­дуллуна­­«почетный­ра-
ботник­сферы­образования­РФ»­
тIисса­бусравсса­цIа.­укуннасса­
цIа­дуллуна­ЦIуссалакрал­ гим-
назиялул­учительница­умалаева­
Рабиятлун.­ «Дагъусттаннал­об-
разованиялул­отличник»­тIисса­
хъазамрай­лачIай­лишан­дуллу-
миннавух­бия­ЧIяйннал­школа-
лул­учительница­­аминат­Халил-
багова.­Дагъусттаннал­кIулшиву­
дулаврил­ва­элмулул­министер-
ствалул­ чулухасса­барчаллагь-
рал­чагъарданун­лайкь­хьумин-
навух­бия­ЦIуссалакрал­район-
далул­кIулшиву­дулаврил­управ-
лениялул­хъунмур­светлана­ку-
даевагу.­

ва­совещаниялий­гьуртту­хьу-
на­республикалул­ХIукуматрал­
хъунама­махIаммад­ Рамаза-
нов,­махIачкъалаллал­мэрнал­
хъиривчу­Нариман­батырбиев,­
кIулшиву­дулаврил­управлени-
ялул­ хъунмур­Шаганэ­баймур-
заева.­бия­лакрал­шаннагу­рай-
ондалиясса­учительтурал­деле-
гациярттугу.­

ПатIимат РАМАзАновА

Аьрасатнал Ттугълил байран Лаккуй
Гьарца шинал августрал 22-

нний жура кIицI лагару 
Аьра сатнал Ттугълил кьини. 
Мудан кунна, ваницIунсса шад-
лугъру хьунни Лаккуйгу.

­ Гъумучиял­ оьрчIал­ библи-
отекалий­ хьунни­ «аьрасатнал­

дакI­мунил­лишаннавур­дусса»­
тIисса­цIанилусса­ссят.­ва­дав-
рил­мураднугу­бия­оьрчIаву­цал-
ла­паччахIлугърал­ ттугълихсса­
хIурматрал,­ччаврил­асарду­тар-
бия­шаву.

­ Шадлугъ­ дайдирхьунни­

аьра­сатнал­Федерациялул­гимн­
лахъаврия.­библиотекарь­сувар­
Дибировал­бавтIминнахь­бувсун-
ни­паччахIлугърал­ттугълил­та-
рихрая,­оьрчIащал­бунни­«сине-
бело-красный»­ цIанилусса­
тIуркIу­ва­паччахIлугърал­сим-
воликалийн­ дагьайсса­ суаллу­
бусса­викторина.­ ­ва­кьинилун­
хасну­ хIадур­ дурну­ дия­ «ттул­
гимн,­ттул­ттугъ,­ттул­аьрасат!»­

тIисса­цIанилусса­луттирдал­вы-
ставка.

­ШавкIуллал­библиотекалий-
гу­хьунни­аьрасатнал­ттугълил­
кьинилун­хас­дурсса­батIаву.­би-
блиотекалул­хъунмур­Фрунзина­
кьадиевал­дуклаки­оьрчIащал­
бунни­ билаятрал­ ттугъ­ хIасул­
шаврийн,­ ватандалухсса­ ччав-
рийн­багьайсса­ихтилатру.

бадрижамал АьлиевА

Голосуй за «Единую  Россию»

«Политическая партия «Новые 
люди» -  Выбор за Вами 

Рекламалул ххуллий

«Алжаннавусса» Шахьував
«илчи» кказитрал зузалт 

ва ххуллухь даврил аьр-
ххилий хьусса Лакрал районда-
лул кIира шяраваллицIун бав-
кьуну бур «яла`» тIисса бутIа: 
райондалий ца яла` кьаний 
дирхьумур шяравалу – Шахьуй-
ми ва яла` архмур шяравалу – 
Бурши.

­ ­ ­Шагьраххуллийх­ лавай-
гу,­ ялавайгу­ нанинал­ итта-
лун­ дагьайсса,­ кьасса­ къурух­
кIихуннай­рахIатну­ тIитIи­дар-
кьусса­Шахьуйннал­шяравал-
лиха­ лакрал­шаммардаву­ куну­
бур­ «алжаннаву­Шахьуйми»­
куну.­Дур­вай­мукъурттиву­цил-
ла­тIайлашиву:­зунттурду,­кьасса­
къур,­нех,­багъру,­хъуру,­ччимур­
ахъулсса­ва­ахънилсса­ххяхханс-
са­буллугъсса­аьрщи,­кIукIлусса,­
кIинттулгума­ гъилисса­ гьава.­
Ризкьилуха­ зузиминнан­ зунт-
тал­ цайми­шяраваллаву­ кун-
насса­ захIматшивуртту­ хьуна-
дакьлай­дакъар,­оьллу-кьункри­
канаки­ буван­ бикIу,­ вайннун­
кIинттулнин­лазуни­хIадур­ду-
ван­бикIу,­дур­гьан,­бучIан­би-
гьасса­ лухччи-къур.­Шахьуйн-
нал­шяравалу­дирхьусса­кIанай­
хьхьичIава,­ шяравалу­ хIасул­
хьуннинсса­чIуннардий,­диркIун­
дур­Гьухъаллал­кIинттул­ризкьи­
канаки­бувайсса­лухччив.­

­Шахьуйннал­бур­авадансса­
тарихгу.­Шяраваллил­хIатталлий­
къачансса­ кIалабарзру­ бур­
шамххалтурал­лишаннащалсса.­
ХьхьичIавасса­ кIалазурттавух­
бур­1877-ку­шинал­восстаниялу-
вух­ гьуртту­ хьусса,­ЦIахъардал­
чIарав­ хьусса­ талатаврий­ кая-
лувшиву­дуллай­ивкIсса,­ имам­
ШамиллучIа­ наибнугу­ ивкIсса­
шахьуйричув­ ­ Шагьмилавл­
кIалабарзгу.­ва­лавсун­бур­куль-
туралул­ ирсирал­ объектирдал­
паччахIлугърал­цасса­реестрда-
нийн.­Шяраву,­ хьхьичIавасса­
кьулла-мизитрая­ тIайла­ хьуну,­
бур­тарихийсса­агьамшиву­дус-
са­объектругу.­махъату­бувсса,­
ларгсса­ттуршукулул­30-ку­шин-
нардий­лекьан­бувсса­мизитраву­
бивкIун­бур­нажагь­бакъа­ хьу-
накъабакьайсса,­багьлулгу­хъин-
ну­ххирасса­диндалул­луттирду.­­­­­­
Шиннардил­ хьхьичI­ тарихрал­
элмурдал­ доктор,­ профессор,­
Шахьуватусса­ахIмад­кьурба-
новлул­сипталийн­бувну,­шяра-
вун­бувкIун­бивкIссар­аьлимтал­
ва­цаймигу­пишакартал­(экспе-
диция),­шиккусса­ эпиграфия-
лул­ва­архитектуралул­гьайкал-
лу­ ххал­дигьин.­ЧIирисса­щар-
нил­хъунмасса­тарихрай­цамур­
чIумал­бацIанну.

­ Цалссарив­ бучIанну­шя-
раваллил­ хIакьинумур­ кьини-
лийн.­ ЦIана­ шяраву­ социал­
агьамшиву­ дусса­ объектирда-
ва­ сайки­цавагу­ ливчIун­бакъ-
ар.­ ДиркIссар­ чIунну­шяраву­
байбихьулул­школа,­ клуб,­мед-
пункт,­ склад­ ва­ цаппарасса­
цаймигу­идарартту­ бусса.­Ша-
хьуйннал­шяравалу­духлахиссар­
чIаххуврайсса­кIундиннал­адми-
нистрациялувун,­ванил­бакIчи­–­
махIаммад­махIмудов.­кIирагу­
шяраваллил­цачIусса­«Дагъуст-
тан»­колхоз­республикалул­зунт-
тал­ районнал­ колхозирттаву­
хьхьичIунминнувух­ диркIссар.­
ЦIана­шяраву­бур­спк,­ванил­
председательнугу­ур­мурад­са-
гидов.

­ ­ ванияр­ ацIра ­ шинал­
хьхьичI,­Шахьуйннал­жагьилтал­
хьхьичIну,­вайннацIун­оьрмулул­
хъунимигу­бавкьуну,­сакин­був-
ну­бур­Шяравалу­хьхьичIуннай­
даврил­фонд­ва­жяматийсса­со-

вет­ (председатель­адам­аьли-
ев).­вайгу,­вайннуцIун­админи-
страциялул­ бакIчи­махIаммад­
махIмудовгу,­шяраву­цIуну­бул-
лалисса­мизитгу,­мизитрачIасса­
фондгу,­спк-гу,­махъсса­жямат-
гу­бавкьуну,­ вай­махъсса­шин-
нардий­шяраву­ дуван­ бювхъу-
ну­бур­чIярусса­давуртту.­2016-
ку­шиная­шиннай­дуллалисса,­
дурну­бакIуйн­дуккавайсса­да-
вурттавух­кIицI­лаган­бюхъанс-
сар­цIусса­мизитрансса­къатри,­
шяраваллил­жяматрал­ишла­дул-
лан­диялсса­щин­дикIаншиврул,­
180­ тонна­щинал­лагайсса­кьа-
ли­(накопитель)­бишаву,­цIинцI­
дичлансса,­вай­мурчалгу,­ккач-
чал­ва­гъаттаралгу­ппив­къадул-
лан,­лагма­чапаргу­дурну,­бувс-
са­ ххуйсса­площадка,­мурхьру­
бувгьуну,­ паркирал­ зона­щал-
лу­даву,­оьрчIру­тIуркIу­тIунсса­
майдан­щаллу­баву­ва­цаймигу.­

Шяравалу­ хьхьичIуннай­
даву­ мурадрайсса­ да-

вурттавух­ гьурттусса­ арамтал­
шикку­ чIявуссар,­ кIицI­ лаган-
ну­ вайннавасса­ так­цаппаран-
нал­ цIарду:­ аьбдулла­ аьли-
ев,­ адильгарей­аьлиев,­ Рус-
лан­жахIпаров,­ зураб­аьлиев,­
мухIаммад-хIажи­сагидов,­му-
рад­сагидов,­абутIалиб­мам-
маев­ ва­ цаймигу.­Шяравунс-

са­ ламу,­ ххуллу­ буван­ хъирив­
уклай,­ буллан­ бивкIукун,­ ялув­
ацIлай,­ вай­ давуртту­ бакIуйн­
дуккавриву­ кабакьу­ бувссар­
адам­аьлиевлул.­Накопитель­
буллан­нанисса­чIумал­шярава-
лу­«местные­инициативы»­про-
ектравух­гьуртту­хьунсса­сипта-
лущал­увкссар­ укунсса­даврил­
хIал­кIулсса­абутIалиб­мамма-
ев,­ ванивух­ гьуртту­хьунсса­ за-
явка­дуллуну,­аьркинсса­цайми-
гу­давуртту­дурну,­щаллу­хьун-
нин­ ялув­ авцIуну­ цувагу.­ ва­
иширавугу,­цайминнуву­кунна,­
чIарав­бацIаву­дурссар­шяравал-
лил­ администрациялулгу.­му-
кун,­Дагъусттан­Республикалул­
Экономикалул­министерствалул­
«местные­ инициативы»­ про-
граммалул­лагрулий­хIукуматрал­
дуллуну­дур­800­азарда­къуруш.­
вайгу,­шяраваллил­ фондрал,­
жяматийсса­советрал,­мизитрал­
ва­махъсса­инсантурал­дуллусса­
арцу­хIисав­дурну,­вай­шиннар-
дий­шяраву­ дурсса­ давурттан­
харж­дурну­дур­10­миллионда-
лия­лирчусса­арцу.­

2016-ку­шиная­шиннай­шя-
раваллил­ жагьилтурал­ авгу-
страл­кIилчинмур­ алхIаткьини­
цIусса­журалий­кIицI­лагайссар­
Шяраваллил­кьини.­ваниннин­

тIурча­шяраву,­бувккун­циняв,­
дувай­ссар­ субботник.­байран-
далул­кьинирив,­оьрмулул­шин-
нардийн­бувну,­мюрщиминнал­
ва­хъуниминнал­дянив­шайссар­
спортрал­личIи-личIисса­журар-
дал­бяст-ччаллу,­хьхьичIун­лив-
чуминнан­дулайссар­шяравал-

лил­фондрал­ чулухасса­награ-
дартту,­ бахшишру.­вара­кьини­
маркIачIаннай,­ оьрмулул­ хъу-
ниминнал­ сакиншиндарайну,­
шайссар­Шяраваллил­ байран-
далун­хас­бувсса­ тяхъашиврул-
мур­бутIагу.­

укунманий­шяраву­ инсан-
тал­чаннугу,­гъинттул,­та­архсса­
калининградрая­ тIайла­ хьу-
ну,­аьра­сатнал­личIи-личIисса­
шагьрурдая,­ бигьалаган,­ бут-
тал­ къатлуву­ ца-кIива­ гьант-
та­ бунугу­ буван,­Шяраваллил­
кьинилуцIун­ дархIуну­ дулла-
лисса­давурттавух­ гьурттушин-
на­ дуван­ чIявусса­ инсантал­
бучIайссар.

ванияр­ ца-кIира­ шинал­
хьхьичI­шяраваллил­жяма-

тийсса­советрал­кьамул­бувссар­
хIукму­ хьхьичIва­школа,­ клуб­
бивкIсса,­ махъсса­шиннардий­
ургала­акъа­кьадиртсса­къатри­
цIу­лаган­дуван,­миву­шяравал-
лил­инсантуран­цинявннан­цас-
са­жяматийсса­кIану­щаллу­бу-
ван,­ гихунмайгу­шивува­шяра-
валлил­музей­тIитIин,­ялагу­ци­
дуван­дурив­ккаккан.­Шяравал-
лил­чиваркIуннал­дуллалисса­да-
вурттах­ буруглай­ къабавцIуну,­
хъамигу­хIала­бувхссар,­цащара­
шаймур­дуллай.­мукун,­«Шаху-
винка»­тIисса­хъаннил­ккуран-
гу­ тIиртIуну,­шайнал­шайсса­
арцу­дартIун,­хьхьичIва­школа,­
клуб­ бивкIсса­ вай­ къатрал­ре-
монт­дурссар­цинявппагу­хIала­
бувххун.­кIицI­лаганну­вай­да-
вурттавух­ хьхьичIунну­ гьуртту­
хьусса­хъаннил­цIарду:­марина­
сагидова,­тамари­къандаева,­
Фируза­аьшттарханова,­свет-
лана­Халилова­ва­ванил­душру­
майя­ ва­ валентина,­ сакинат­
мухIадова,­аматуллагь­мусае-
ва,­залму­махIаммадова,­Римма­
къандаева­ва­цаймигу.­ва­кьи-
ни­шикку­ бия­Ростов-на-Дону­
шагьрулий­мина­дирхьусса,­дул-
лалимунивухгу­цищава­шайсса­
куццуй­ хIала­ буххайсса­ зари-
пат­аьбдурахIмановагу.­ вагу,­
лавай­ кIицI­ лавгсса­ чIявумигу­
фронтовиктурал­душрур,­вайгу,­
вайннал­ буттахъулгу­ (аьпа­ бу-
ван­цал)­лайкьссар­гьарцанная­
цая-цаярасса­макьала­чичаврин.­
Цалссарив,­вайннащал­кутIасса­
ихтилат­буван­бювхъунни.

–­жу­мюрщисса­чIумал­вай­
къатраву­ байбихьулул­школа­
(мукьвагу­ класс)­ бикIайссия,­
ца-ца­классран­кIи-кIира­парта­
ккаккан­ дурну­ дикIайва.­Шя-
рава­инсантал­шагьрулийн­биз-

ш. Шахьуйми

Шяраваллил фонд ва Жяматийсса совет

ЦIуну буллалисса мизит

«Алжаннавусса» Шахьувавлай,­оьрчIру­чан­хъанай,­шиву­
махъва-махъ­байбихьулул­клас-
сирттаву­дуклай­бивкIссар­ххюва­
душ.­ахиргу,­дуклансса­оьрчIру­
бувагу­бакъа,­лавкьуссар.­Шяра-
валлил­клуб­тIивтIуну,­чIярусса­
шиннардил­ мутталий­шивун­
батIайссия­совет­союзрал­ре-
спубликарттая,­ аьрасатнал­
шагьрурдая­бувкIсса­жагьилтал,­
бувайссия­ ссухIватру,­ вечерду.­
махъсса­шиннардий­жагьилтал-
гу­шяраваллил­ хьхьичI­ бувсса,­
гъаралунния­буруччин,­магъигу­
дирхьусса,­ларзу­кунмасса­къат-
лувун­ батIлай,­ вай­ къатри­ та-
мансса­хIаллай­оьнна­дуссия.­ва-
нияр­кIира­шинал­хьхьичI,­шя-
раваллил­жяматийсса­советрал­
бувсса­ хIукмулийн­бувну,­ бай-
бивхьуссару­вай­къатрал­ремонт­
дуллай.­ Гихуннай­ ларсъссар­
шиву­ишла­дуллансса­ тIахIни-
кIичIу,­щябикIансса­кIанттурду.­
Шяраваллил­фондралгу,­ хасну­
зураб­аьлиевлулгу­цалва­чулу-
хагу­бувссар­ка-кумаг.­Ххариру,­­
жагьилмигу,­бугьарамигу­лагма­
лавгун­ зий,­шяраву­хъанахъис-
са­дахханашивурттая,­–­тIий­бур­
хъами­ца­зумату­кунма.­

Шяраву­ цIуну­ буллалис-
са­ мизитрая­ бувсунни­ имам­
мухIаммад-хIажи­сагидовлул:

–­мизитрацIунсса­ агьамми­
давуртту­щаллуссар.­Чаклийн­
биссайсса­кIанттурду­хIадурссар,­
насос­ дирхьуну,­щин­дурцуну,­
щин­ гъили­дувайсса­ затгу­дир-
хьуну.­минарагу­ сайки­щаллу­
хьунни,­ вай­ гьантрай­ бивхьус-
сар­ къуппа­ (купол).­аьркинс-
са­ аппаратура­ ларсъссар,­ тти­
лирчIунни­хасъсса­ссятгу,­гром-
коговорителлугу­ ласун.­вайк-
сса­шиннардий­буллай­бивкIсса­
захIмат­бакIуйн­бувккун,­мизит­
щаллу­хьуннин­дувансса­цаппа-
расса­давуртту­лирчIун­дунугу,­
чак­буван­ччиманансса­шартIру­
щаллуссар.­умуд­ буссар­ ялун-
нин­мизит­ тIитIлатIисса­шад-
лугъ­ дувансса,­ личIи-личIисса­
кIанттурдаясса­хъамаллурайнгу­
оьвкуну,­–­тIий­ур­махIаммад.­­

ЦIуну­ дурсса­ къатрацIун­
шяраву­вай­махъсса­шин-

нардий­ххи­хьунни­шяраву­му-
данма­ялапар­хъанахъисса,­цал-
ла­ чIири-хъунсса­ хозяйство­
тIиртIусса­инсанталгу.­укунмин-

навасса­цагу­ –­шагьрулий­увс-
са,­хъуна­хьусса,­личIи-личIисса­
къуллугъирттай­зий­ивкIсса,­бут-
тал­шяраву­цIусса­къатригу­дур-
ну,­ кулпат­земфиращал­шяра-
вун­ивзсса­абутIалиб­маммаев.­
Шагьрулий­ва­цимирагу­шинай­
ивкIссар­«единая­Россия»­пар-
тиялул­Дагъусттаннал­исполком-
раву­зий,­отделданул­начальник-
ная,­исполкомрал­каялувчинайн­
ияннинсса­къуллугъирттай,­пен-
сиялийн­ укканнин­ хьхьичIрив­

–­махIачкъала­шагьрулул­ ад-
министрациялий.­ 2022-ку­ши-
нал,­лакрал­райондалул­бакIчи­
Юсуп­махIаммадовлул­оьвкуну,­
абутIалиб­зий­ивкIссар­район-
далул­ администрациялий.­тти­
абутIалиб­щаллуну­ ичIаллиха­
зий­ур,­душру,­душварал­оьрчIру­
шагьрулия­ бучIаннин,­ шай-
мур­буллай,­шяравусса­шартIру­
къулай­дуллай.­бур­цалва­багъ,­

личIи-личIисса­ культурарду­
ххяхлахисса­ахъ,­аьнакIив.­

–­Шяраву,­дурмурнияр,­дан-
мур­ чIярусса­ дунугу,­ захIмат­
буллан­багьлай­бунугу,­шагьру-
лийсса­ аьлагъужалия­игьалав-
гун­ура,­марцIсса­гьавалий­буру.­
Шяравалу­чIирисса­дур,­инсан-
тал­чансса­бур,­каширдугу­–­му-
кунна.­бунугу,­рязину­буру­шик-
кусса,­бакIрангу,­чурххангу­мюн-
патсса,­ оьрмулия.­пенсиялийн­
бувккун­ махъгу­шагьрулийва­
ялапар­хъанахъиминнайнгу­оьв-
чаву­дуллай­ ура­шяравун­ зана­
бикIира­ тIий,­щалла­шинайсса­
къахьурчан,­ интнийн­ бувккун­
махъ­ссутнивун­бухханнинмава-
гу­бацIира­лаккуй­тIий.

ОьрчIру,­ оьрчIал­ оьрчIру­
хъунмасса ­ гъирарай­

бучIай­ шяравун,­ дуккаврия,­
даврия­тархъансса,­бацIан­шайс-
саксса­ чIумуйсса,­ чан-чанну­
тIий,­шяраваллил­ оьрмулийн­
вайгу­ аьдат­ хъанай­бур.­ ­Щал-
лу­ буван­ багьлагьисса­ масъа-
ларттая­ тIий,­ бур­ ттизаманнай­
дакъа­чара­бакъасса­кабельный­
интернетрацIун­ бавхIумургу.­
Хъунисса­шяраваллаву­ дуссар­
интернет,­Ростелекомрал­щал-
лу­дурну.­жулмур­куннасса­мюр-
щи­щархъайрив­дакъассар,­шик-
ку­регистрация­дурсса­инсанту-
рал­ккал­100-ннийн­къадиллай,­
вай­щархъурду­паччахIлугърал­
«устранение­ цифрового­ нера-

венства»­ тIисса­ программалу-
вун­къадухлай­душиврийн­був-
ну,­–­тIий­ур­абутIалиб.

­Шикку­ ххи­ буванмургу­ ца­
бур:­чIяву­ хьуннав­шяраву­ин-
сантал­ ва­ къатри,­щаллу­ хьун-
нав­чIири­щарнил­къачIивисса­
мурадру.

бадрижамал АьлиевА

АбутIалиб ва земфира Маммаевхъул  

Шахьуйннал хъами

Шяраваллил ккурчIа

Шяраваллил гьунттийсса кьини

Щарнил ца махIла

ваний­гьуртту­хьунни­щала-
гу­аьрасатнавасса­шаэртал,­ху-
дожниктал,­музыкантътал,­сура-
тру­рищулт­ва­цаймигу­творче-
ствалул­инсантал.­

Фестивальданул­ лагрулий­
хьхьичIунминнан­арулла­номи-
нациялий­ ­ дуллунни­ бахшиш-
ругу.­конкурсрай­ххув­хьуми­ва­
хьхьичIун­ ливчуми­барча­ бун-
ни­ сахIналия­валерия­ланска-
ял,­александр­Добронравовлул,­
Ольга­балашовал,­цаймигу­маш-
гьурсса­чаннацIурттал­ва­балай-
читурал­группардал.­

мероприятиялийн­ бавтI-
цириннан­личIинува­ асар­ хьу-
на­свО-лул­аьрасатнал­ цал-
чинма­виричу­НурмахIаммад­
ХIажимахIаммадовлул­ буттал,­
шамийла­ Чувшиврул­ орден-
далун­лайкь­ хьусса­полковник­­
Энгельс­ХIажимахIаммадовлул­
бувсса­ихтилат.­ва­ сахIналийн­
уккавугу­ личIинува­ бусравну­

«Жу язи бувгьуссар Ватан 
дуруччаймур пиша»

кьамулгу­ увна,­ бавтIцириннан­
виричунал­гьунарданул­кьимат­
бушивугу,­ аьпалул­ хIурмат­бу-
шивугу­исват­буллалисса­лахIза­
бия.­

«ккавкказуллал­ цинявгу­
агьулданиясса­ ссалам­ зуйн!­зу­
кунмасса­ патриотътал­ буссак-
сса,­билаятрал­иш­бачинтIиссар.­
Цала-цала­ кIанттурдай,­ гьар-
ма­бюхъулий,­ хIарачатрай­ зур-
ча,­ билаятрал­ цIа-кьинигу­
дюхъантIиссар.­аьралитал,­тала-
талт­­талан­аьркинссар,­учитель-
тал­–­лахьхьин­буллан,­хIакинтал­
–­хъин­буллан,­шаэртал­тIурча,­
хIакьину­кунма,­ цала­шеърир-
дайну­ талатиминнал­дакI­ дан-
мур­чичлан­ аьркинссар,­аьра-
сатнал­ билаят­ гьаз­ буванмур­
чичлан­аьркинссар.­жула­била-
ят­гужгу,­цIакьгу­бусса­билаятри.­
миллатру,­динну­личIи­къадул-
лай,­жува­ца­закканттувун­кун-
ма­ цачIунмай­ хьуну­ цIакьну,­

кьянкьану­бацIан­аьркинссару.­
бавцIунугу­буссару.­жула­била-
ят­буручча­тIий,­заннайн­лабиз-
лайгу­буссару.

­На­навагу­аьраличура,­арс-
налгу­ вава­ ххуллу­ язи­ бувгьу-
на.­жу­кIинналагу­язи­бувгьус-
сар­бюхттулсса­ватан­дуруччай-
мур­пиша.

­На­зун­цинявннан­цIакьсса­
цIуллушиву­чIа­тIий­ура,­зул­къа-
траву­ххаришивуртту­ва­ тяхъа-
шивуртту­чан­къахьуннав­ тIий­
ура»,­–­увкунни­ванал.

2023­шиная­шиннай­ва­фести-
валь­аьрасатнал­халкьуннал­дя-
нив­дусшиврийсса­арарду­цIакь­
дуллалисса­давур,­ уттимур­фе-
стиваль­хьунни­творчествалул­ва­
аьпалул­цашиврул­лишаннугу.­

Гьашину­аьрасатнал­Хал-
кьуннал­ цашиврул­шингу­ ду-
хьувкун,­ ваниву­ дия­ цалун-
насса­ ххуйшиву.­ творчества-
лул,­ магьирлугърал­ инсанту-
рал­дахIавугу­цIакь­дуллалисса,­
дакIругу­гъан­дуллалисса.­

ПатIимат РАМАзАновА 

Жула оьрчIру мюхчан бан
«Дагестанская правда» кказитрал редакциялий хьунни 

Дагъусттаннал Росгвардиялул управлениялул вневедом-
ственный къаралданул хIаписар, полициялул подполковник  Расул 
СулайманхIажиевлул брифинг

ва­хас­дурну­дия­республи-
калул­ кIулшивуртту­ ду-

лаврил­идарартту­ террорданул­
иширттая­мюхчан­даврин.­ида-
рарттал­къатравун­бувххун­на-
нисса­кIанттурдайсса­металлоде-
текторду,­леххаву­дутайсса­кноп-
карду,­хасну­хIадур­бувсса­къа-
рал­–­хIакьину­вай­кIулшивуртту­
дулаврил­идарарттай­­чара­бакъа­
аьркинсса­ затру­ дур.­Школар-
дугу,­ оьрчIал­багъругу­мюхчан­
баву­ ­ хIакьину­ кIулшивурттал­
ва­тарбиялул­даву­кунна­агьам-
ну­дур.

Расул­сулайманхIажиевлул­
б у с л а с и м у н и й н ­ б у в н у ,­
хIакьинусса­ кьини­ респу-
бликалул­ сияхIрай­ бур­ 2704­
кIулшивуртту­ дулаврил­ ида-

ра.­миннува­ 1473­школа,­ 849­
оьрчIал­багъ,­62­колледж­ва­тех-
никум­ва­320­цайми­идарартту.­
Росгвардиялул­ подразделени-
ярттал­къарал­буллай­бур­2190­
идаралий,­гайми­Дагъусттаннал­
виваллил­иширттал­министер-
ствалул­биялдарай­дур.­Цинявп-
пагу­буручлачисса­объектирдай­
бивхьуну­ бур­ леххаву­ рутайс-
са­кнопкарду,­иш­багьарча­Ро-
сгвардиялул­ягу­мвД-лул­вневе-
домственный­къаралданул­наря-
драйн­оьвчин.­леххаву­дуркIун­
шанна­ минутрал­ дянив­ диян­
аьркинссар­наряд.­Экипажрал­
маршрут­идарарттачIан­гъанну­
дикIайссар.

–­ уттинин­ цалагу­ мукунс-
са­иш­къавхьунни,­ци­чулийгу­

личIлулну­бикIан­аьркинссар,­–­
увкунни­хIаписарнал.

кIулшивуртту­дулаврил­ида-
рартту­ террорданул­ иширттая­
буруччаврихлу­жаваб­ дулайс-
сар­ми­идарарттал­каялувчиту-
рал,­мукунма­муниципалитетрал­
бакIчитурал.­тIалавшиннарду­
къадурурччусса­къуллугъчитал­
управлениялул­жавабрайн­ бу-
цайссар.­Цал­аьчIа­дишайссар,­
цIунилгу­ мукунсса­ ишру­ хьу-
набакьирча­ уголов­жавабрайн­
кIункIу­байссар.­кIулшивуртту­
дулаврил­идарартту­ террорда-
нул­ иширттая­ буруччаврил­ ва­
ми­ техникалул­ дузал­ баврил­
хIакъиравусса­ тIалавшиннарду­
цIакь­дурну­дуссар­аьрасатнал­
ХIукуматрал­постановлениялий­
(­2­август,­2019­шин,­№­1006)

Расул­сулайманхIажиевлул­
б у с л а с и м у н и й н ­ б у в н у ,­
чIявуну­ хьунабакьлакьисса,­
тIалавшиннарду­ къадурурч-
чусса­ ишру­ бур­ ­ хасъсса­ къа-
рал­ва­аьркинсса­техника­дакъ-
ашиву.­бувагу­бакъар­ягу­чанну­
бур­ камерарду.­Росгвардиялул­
управлениялул­ххал­бигьавурт-
тайн­ бувну,­ 114­ каялувчинал­
хIакъиравусса­материаллу­миро-
вой­судирттайн­тIайла­дурккун­
дур.­ –­ва­чIивисса­процентри.­
Диялдакъашивуртту­ ялу-ялун­
чан­ хъанай­ дур.­ЧIявуми­ кая-
лувчитал­ ­жаваблувшинна­дус-
са­бур,­–­тIий­ур­хIаписар.­­

ихтилат­ къуртал­ буллай,­
Расул­ сулайманхIажиевлул­
дакIнин­бувтунни,­кIулшивуртту­
дулаврил­ идарарттал­мюхчан-
шиву­ца­Росгвардиялийн­бакъ-
ассагу,­щалагу­обществалийн­ба-
гьайсса­масъала­бушиву.­­

–­так­цачIусса­хIарачатрайнур­
жущава­жула­оьрчIру­буруччин­
бюхъантIисса,­ ­ –­ увкунни­ ва-
нал.

Андриана АьбдуллАевА

мероприятиялул­ сакин-
шинначину­ бия­ район-

далул­ культуралул,­ жагьил-
турал­ политикалул,­ спортрал­
ва­ туризмалул­ управление.­
паччахIлугърал­ттугълил­бай-
ран­хьунни­ватандалухсса­ччав-
рия,­жула­аьдатру­ядан­аьркин-
шиврия­цал­ххишалану­дакIнин­
бутансса­ишну.­акциялул­про-
граммалуву­агьамсса­кIану­був-
гьунни­ дакI­ цIуцIисса,­ гьавас­
бусса­ ­жагьилсса­ волонтерту-
рал.­Райондалул­кIичIирттавух­
лавгун,­­личIи-личIисса­идарарт-
тайн­бувкIун,­вайннал­бавчIунни­
аьрасатнал­ ттугълил­ рангру­
дусса­200-ннийн­бивсса­лентар-
ду.­жяматрал­ барчаллагьрай­
кьамул­дунни­бусравсса­сувенир-
ду.­мюрщиминнахь­волонтерту-
рал­бувсунни­акциялия,­ттугъ-
лил­тарихрая.

Райондалул­ школардайгу­
хьунни­ ­ ва­ кьинилун­ хас­дурс-
са­мероприятияртту.­«аьрасат-
нал­ чIавахьултту»»­ тIисса­ща-
лагу­аьрасатнал­ акциялул­ ла-

Аьрасатнал 
Ттугълил байран

ЦIуссалакрал райондалий хьунни Аьрасатнал ПаччахIлугърал 
Ттугълил кьинилун хас дурсса «Аьрасатнал триколор» ак-

ция. Ва хьунни райондалул жямат лагма лаган бувсса унгу-унгусса 
байран. 

грулий­школардал­чIавахьултту­
чIюлу­ бунни­ байрандалул­ ли-
шаннай.­«аьрасатнал­ттугъ»­ак-
циялул­лагрулий­хьунни­билая-
трал­гимнрахун­паччахIлугърал­
ттугъ­ гьаз­ буллалисса­ ­ линей-
карду.­мукунна­хьунни­­байран-
далун­ хас­ дурсса­флешмобру,­
классрал­ссятру­ва­выставкарт-
ту.­«ватандалул­рангру»­тIисса­
акциялул­ лагрулий­ сакин­ був-
ну­ бия­ творчествалул­мастер-
классру.­ОьрчIал­дунни­ ттугъ-
лил­рангирдайсса­аппликацияр-
ду,­суратру­ва­паннорду.­Хьунни­
мукунна­ «аьрасатнал­ лишан-
ну»­тIисса­гербрал,­ гимнрал­ва­
ттугълил­тарихрал­кIулшивуртту­
ххал­дуллалисса­интерактивсса­
викторина.­укунсса­мероприя-
тиярттахь­хъунмасса­бияла­бур­
ялун­ нанисса­ ник­ ватан­ ххи-
рану,­ паччахIлугърал­ лишан-
нал­ хIурмат­буну­ ,­аьрасатнал­
бучIантIимунил­жаваблувшин-
на­дуну­тарбия­бавриву.

    Андриана АьбдуллАевА

вай гьантрай, август зурул 
15-нний,  ЦIуссалакрал шя-

раву, биялсса халкьгу бавтIун, 
лахъа-хъунну кIицI ларгунни 
ТтурчIиял шяраваллил кьини. 

байрандалий­ гьуртту­ хьун-
ни­800-ннийн­бивсса­инсантал.­
Хъирив­кьини­55­инсанная­ са-
кин­хьусса­ккуран­ларгунни­кьа-
риртсса­ ттурчIиял­шяравалу­
ххал­дан­ва,­буттахъал­хIатталлив­

бивну,­ кьулгьу-алхIам­ буккин.­
Шяраваллил­ кьинилун­ хасну­
хьунни­ спортрал­ бяст-ччалгу:­
лечаву,­ пут­ гьаз­ даву,­шахма-
тирттай­буккаву.­ХьхьичIунсса­
кIанттурду­ бувгьусса­ оьрчIан­
райондалул­ администрациялул­
ва­ттурчIиял­жяматрал­ккуран-
далул­чулуха­дуллунни­медальлу­
ва­грамотартту.

 Андриана АьбдуллАевА

ТтурчIиял кьини

августрал 18-нний Москавлив, Жагьилтурал хъунмур къат-
луву, хьунни регионнал дянивсса магьирлугърал фестиваль 

«Арцул ратIру» ( «Серебряные ручьи»).

Оьмал­­бувсунни­редакция-
лул­зузалтрахь­«время­ге-

роев»­тIисса­федерал­програм-
малул­ аналогну­ хьусса­ респу-
бликалул­программалия,­мунил­
мурадирттая­ва­цаламур­гьурт-
тушиннарая.

кIицI­ лавгсса­ регионда-
лул­проект­щурущи­дурну­дур­
Дагъусттаннал­ бакIчинал­ ва­
ХIукуматрал­администрациялул,­
миннащал­архIал­лавайсса­дара-
жалул­паччахIлугърал­управле-
ниялул­школалул­(РаНХ­и­Гс­–­
Российская­академия­народно-
го­хозяйства­и­Государственной­
службы).

программалул­ мурад­ бур­
хасъсса­ аьралий­ операциялул­
гьурттучитурая­ ва­ ветеранту-
рая­ паччахIлугърал,­ кIанттул­
цила­каялувшиннарал­органна-
ву,­паччахIлугърал­ва­муници-
пал­идарарттай­ зунсса­лавайс-
са­ даражалул­ кадрарду­ хIадур­
баву,­миннаву­каялувчинал­по-
тенциал­буми­ялун­личин­баву,­
миннан­ ттизаманнул­ каялув-
шиннарал­ технологияртту­ ва­
кьяйдарду­ лахьхьин­ даву,­ ко-
мандалуву­зун­вардиш­баву.­­вай­
хIадур­ буллай­бур­аьрасатнал­
президентначIасса­аьрасатнал­
халкьуннал­ хозяйствалул­ ака-
демиялул­ ­ ва­паччахIлугърал­
къуллугърал­институтрал­плат-
формалий.

«кьянкьа-кьурчIисса,­ сив-
сусса,­ захIматшивурттавух­був-
ксса,­ жаваблувшинна­ цайнна­
ласун­кIулсса­­инсантал­хъинну­
тIалавну­ бур,­ билаятрангу­ми­
аьркинну­ бур»,­ –­ увкуна­ пре-
зидент­в.путиннул­проектрал­
хIакъираву­ «единая­ Россия»­
партиялул­съездрай.

–­ Региондалул­ программа­
«Доблесть­гор»­щурущи­дурна­ца­
шинал­­хьхьичI­аьрасатнал­пре-
зидентнал­ тапшуршиннарайн­
бувну.­программалуву­ гьурт-
тушинна­дан­аьрзарду­бувкIун­
бия­ларайсса­кIулшивуртту­дус-
са­ ­1400-нния­ливчусса­хасъсса­
аьралий­операциялул­ гьуртту-
читурая.­миннава­так­35­инсан­
язи­увгьуну,­ми­хIадургу­бувну,­
дипломру­ буллуна.­жу­ хъанай­
буру­ва­программалул­цалчинс-
са­ выпуск,­ паччахIлугърал­ ва­
муниципал­ къуллугъирттайнс-
са­резерв.­­жул­хIал,­даража­гьа-
рица­чулуха­­ххал­бувна:­личIи-
личIисса­ конкурсру,­ экзамен-
ну,­ тестру,­ сочиненияртту,­ со-
беседованияртту­дия.­язи­був-
гьуминнащал­ дайдирхьуна­ за-
нятияртту.­махIачкъалалия­арх­
бакъасса­ «сарыкум»­ гостини-
цалуву­дия­жул­ликказан.­мо-
скавлия­ кIира­ нюжмардийсса­
бучIайва­ очнайсса­ тренингру­
дан.­кIюрххия­ кьунниялнийн,­
бигьалагай­кьинирду­дакъа­най­
дия­жул­ занятияртту­ (модуль).­
мукьра­ модуль­ дия.­миннул­
лях-карахгу­–личIи-личIисса­ми-
нистерстварттай­ва­ведомстварт-
тай­стажировка.­ттулмур­стажи-
ровка­дия­Халкьуннал­мажлис-
раву,­председательнал­хъиривчу­­
камил­Давдиевлул­каялувшин-
наралу.­ законотворчествалул­
процесс­лахьлай­бивкIру.­про-
фильный­комитетрая­тIайла­хьу-
ну,­циняв­шачIантту­битав.­ттул­
стажировка­ туризмалуцIун­ ва­
образованиялуцIун­ дархIусса­
дия.­кIулшивуртту­дулаврил­ми-
нистерствалийнгу­гьан­айвав­на­
учитель­ухьувкун.­Ца­шинайсса­
дия­ программалул­ лагрулийс-
са­дуккаву(­ 500-нния­лирчусса­

Дагъусттаннал даража гьаз баврил цIаний

ссятру).­му­къуртал­хьуну­махъ,­
«аьрасат­–­ ттул­ тарихри»­пар-
краву­ лахъа-хъунну­ ­жухьхьун­
дипломру­ буллунни­аьрасат-
нал­президентнал­администра-
циялул­ хъунаманал­ цалчинма­
хъиривчу,­ аьрасатнал­ вири-
чу­сергей­кириенкол­ва­Дагъ-
усттаннал­ бакIчинал­ бигарду­
чIумуйсса­бартбигьлагьисса­Фе-
дор­Щукиннул.

­ «Хасъсса­ аьралий­ опера-
циялул­ветерантал­жула­респу-
бликалул­ кадрардал­мусил­ре-
зерври.­ватан­ ххирашиву,­ ли-
дернал­ хасиятру,­жаваблувши-
ву,­ аьралий­ опыт­Дагъусттан­
хьхьичIунмай­бавриха­ зун­аьр-
кинссар.­ЧIявуми­ветерантурахь-
хьун­Дагъусттаннал­бакIчинал­
ва­ХIукуматрал­администраци-
ялий,­Халкьуннал­мажлисрал­
аппаратраву,­личIи-личIисса­ми-
нистерстварттай,­шагьрурдал­ва­

Нанисса шинал август зурул 18-нний Дагъусттаннай «Доблесть 
гор»  кадрардал программалул цалчинсса выпускниктуран 

буллунни дипломру. Азаллихъайсса гьурттучитурава язи увгьунни 
35 инсан. Миннавасса ца ур Вихьуллал шяравасса Оьма Чаринов. 
Вари  «Илчи» кказитрал редакциялул хIакьинусса хъамаличугу.

районнал­администрациярттай­­
къуллугъру­буллуссар»,­ –­ увку-
на­Щукиннул.­

Шикку­ гьуртту­ хьун­мукун-
ма­ бувкIун­ бия­ ­ Дагъусттан-
нал­ХIукуматрал­председатель­
махIаммад­Рамазанов,­Дагъуст-
таннал­Халкьуннал­мажлисрал­
председатель­­заур­аскандаров­
ва­м.ц.,­–­буслай­ур­Оьма.

Хасъсса­ аьралий­операция-
лийн­гьаннин­Оьма­зий­ивкIун­
ур­вихьуллал­школалий­ завуч-
ну.­ ванал­ къуртал­ бувну­ бур­
Дагъусттаннал­университетрал­
химиялул­ факультет.­ Цаппа-
ра­шиннардий­ строительства-
лул­ давурттай­ зийгу­ ­ ивкIун,­
2000-ку­шинал­ увкIун­ ур­цала­
къуртал­бувсса­вихьуллал­шко-
лалий­ зун.­ ва­ ур­аьрасатнал­
кIулшивуртту­дулаврил­сфера-
лул­хIурматлувсса­зузала.

Хасъсса­ аьралий­ операция­

байбивхьусса­ чIумал,­ Гъумуча­
тIайла­дуклакисса­командалуву­
хIаписарнал­звание­дусса­Оьма-
гу­лавгун­ур.­увкIун­ур­Чачанна-
вун,­калиновская­тIисса­стани-
цалийсса­Донецкаллал­ чуллай­
талатисса­ 71-мур­мотострелко-
вый­ (яла­ гвардейский)­полкра-
вун.­Донецкаллал­зумакъирагъ-
рай­ бивкIун­ бур­ 71-мур­ пол-
крал­ база.­ тийх­ ва­ цал­ взво-
драл,­ яла­роталул­командирну­
ивкIун­ур.­Ца­гьужумрай­лавгун­
унува­Оьма­йн­ захIматсса­щаву­
дирну­ дур.­ ттуруллавух­ бяв-
кьуну,­цамур­кIанайн­бувккун,­
тIайлабацIу­къавхьуну­бур.­Ххю-
ра­километралул­манзилданий-
сса­цала­аьралитурайн­рациялу-
вух­оьвкуну,­тайннал­уккан­увну­
ур.­Шин­ва­дачIи­хьуну­дур­ва-
нал­ччанналшиврий­госпиталь-
лайх­уклай.

–­ ацIния­ цава­ госпиталь­
баххана­ бувссар,­ ца­ кIаная­ца­
кIанайн­гьан­уллай.­Ца-цаннийн­
шан-шамийлагума­ агьссара,­ –­­
тIий­ур­Оьма.

ванал­ бусласимунийн­ був-
ну,­ аьралитурал­ тагьар­ захIмат­
хьуну­ дур­ дронну-камикадзе­
дурккун­махъ.­Оьма­буслай­ур­
цIубутIуй­­аьралуннан­хъунмас-
са­ кумаг­ хьушиву­ волонтерту-
рая.­ва­барчаллагьрай­кIицI­ла-
глай­ ур­ госпитальлайн­щавур-
ду­дирсса­аьралитурачIан­занай­
бивкIмигу.

–­На­­ччарча­хIаписартурансса,­
ччарча­укунмасса­госпитальлай­
уссияв.­ та­ талатавуртту­ гуж-

ну­ нанисса­ чIун­ дия,­щавур-
ду­ дирмигу­ нех­ дирхьуну­ най­
бия­госпитальлайн.­кIанттурду­
биял­ къахъанай­ коридордаву-

гума­бикIайва­койкарду­бивхьу-
ну.­кIицI­къабувну­битан­къа-
хьунссар­чумартсса­­жула­лакку­
душ­Ххадижат­ЦIаххаева.­ва-
нил­дуллалисса­даврин­багьа­би-
щун­къахьунссар.­Цила­къушли-
вуми,­ уссур-ссу,­ гъан-маччами,­
дустал,­ цинявппа­ лагма­ лаган­
бувну,­ жула­ дукрарду­ дурну,­
лахха-ликканмур,­ аьркин­дагь-
лагьимур,­думур-дакъамур­лар-
сун­ тай­ госпитальлайсса­жула­
Дагъусттан­оьрчIачIан­занай­бия­
ва­инсан.­уттигу­занайнма­бур.­
захIматсса­чIумал­ ттучIанмагу­
бувкIссар­ цимилагу.­сант­ ди-
рирну­ дунура,­ ттула­ чулухагу,­
циняв­ лакку­ оьрчIал­ чулуха-
гу­ хъунмасса­ барчаллагь­ учин­
ччива.­лакку­мазрал­итххявхсса­
бия­цуппагу.­ДакI­данмургу­бу-
сан­кIула.­Госпитальлайн­багьсса­
захIматсса­тагьарданувусса­аьра-
литуран­укунсса­инсан­аьркинну­
икIай,­–­тIий­ур­Оьма.

Хасъсса­ аьралий­операция-
лий­ккаккан­дурсса­чувшиврух-
лу,­ванан­дуллуну­дур­«за­хра-
брость»­ медаль.­мукунна­ ва-
нал­дур­свО-лул­гьурттучинал­
медаль.

«Доблесть­ гор»­программа-
луву­гьуртту­шаврия­вин­ци­хайр­
хьур?­ –­ тIисса­жул­ суалданун­
жаваб­дуллай,­Оьмал­бувсунни­
программалуву­ гьурттушинна­
даврил­цанна­ гьарта-гьарзасса­
кIулшивуртту­дуллушиву,­цIусса­
кьяйдардай­ зун­ лавхьхьуши-
ву,­ цала­ пишалул­ ххуллий­ зу-
зисса­инсантуращал,­къуллугъ-
читуращал­ гъанну­кIул­ хьуши-
ву,­ иш­багьний­республикалул­
хъуниминнайн­ уккансса­ сант­
дагьшиву.­ва­дипломрайн­був-
ну,­ ванаща­муниципалитетрал­
ягу­ госслужащийнал­ къуллугъ­
бугьан­хъанай­бур.­ванан­мада-
ра­къуллугъругу­ккаккан­бувну­
бур.­амма­Оьман­цалсса­лак-
куй,­цала­даврий,­школалий­зун­
ччай­бур.

ванал­бур­шанма­оьрчI.­Ца­
арснал­къуртал­бувну­бур­Дагъ-
усттаннал­ педагогикалул­ уни-
верситетрал­физкультуралул­ва­
бжД-лул­факультет.­ Душнил­
медициналул­колледж.­ЧIивима­
арс­шамилчинмур­ классравун­
гьан­тIий­ур.

Хъуннасса­ вихшала­ дур­
«Доблесть­ гор»­ программалул­
хIадур­ бувсса­ кадрардал,­ дяъ-
вилул­ сичча­ ккарксса­ каялув-
читурал­мяйжаннугу­Дагъуст-
таннал­даража­гьаз­баншиврий,­
ми­ тIайлашиврул­ ххуллий­ зун-
шиврий.

Андриана АьбдуллАевА
­

ш. вихьул

оьма Чаринов

ссалам,­оьрчIрув!­
ссалам,­душрув!­
ссаламкьай,­ссалам­школай!
ОьрчIи-чIюлусса­душру,
бантикругу­бавхIусса,
авурсса­хIаллурдугу
Душваврал­ттиликIрахсса.­
ОьрчIруми,­огьо,­бурги­–
Циняв­костюмирттавусса,
мюрщисса­наврузбагтал
Хханссар­хъатIуйн­нанисса.­
Ххаринур­циняв­бусса,
пиш­тIийри­гьарма­усса,
учительницахъулгу
Хъин­бивкIун­буссар­лапва:
кIулшивурттал­кьинирхха
сентябрь­–­байраннихха!

ЦIуССА ДуККАВРИЛ 
ШИНДАйДИХьуЛуЛ 

ТАРИХРАВА

Дуккаврил­шин­сентябрьда-
нул­1-нний­дайдихьлан­ккаккан­
бувну­ бур­ 1935­шинал,­сссР-
данул­ совнаркомрал­ (совет­
народных­комиссаров,­ кутIану­
сНк)­ ва­ коммунист­ партия-
лул­ (таний­ коммунист­ партия­
диркIшиву­хавар­бухьунссархха­
зун)­Цик-рал.­Центральный­ис-
полнительный­комитет­партия-
лул­хъунмур­кIанур.­

вара­ кьини­ байрандалийн­
кIура­ даен­ дан­маслихIат­ був-
ну­бур­цIанихсса­педагог,­крас-
нодардал­школалул­ директор,­
РсФсР­ -данул­ лайкь­ хьусса­
учитель­Федор­брюховецкийл.­
вара­кьини­Цалчинмур­гюнгутIи­
бишлангу­ванала­маслихIат­був-
ну­бур.­Гьамин,­ва­каялувшиву­
дуллалисса­краснодардал­шко-

Барча цIусса дуккаврил шин!
Ххирасса оьрчIрув!

Хъинну анаварну лерххун лагай каникуллал чIун. Лапва  
ччяни бучIай сентябрь. Сентябрьданул 1-нний щалагу билаятрай 
цIусса дуккаврил шин дайдишай КIулшивурттал кьинилул байран-
далийну. Байрандалия дайдишаву ххуйрикьай!

 Паракьатсса, зуцIунна даркьусса, ххари-хъиншивуртту 
архIалсса хьуннав ва ялун дирсса цIусса дуккаврил шин! 

лалий­ 1948­шинал­ дурну­ дур­
махъва-махъсса­гюнгутIул­бай-
рангу.­брюховецкийл­цалла­чир-
чуну­дур­байрандалул­сценарий-
гу.­ва­ур­ялагу­сийлувун­дагьсса­
цамургу­байрандалул­«барчал-
лагь,­букварьданул»­сиптачигу.­

Революция­ дишиннинсса­
ва­ дирхьуну­ махъсса­ чIумал,­
цIусса­ дуккаврил­шин­ личIи-
личIисса­числордай­дайдишайс-
са­диркIссар.­масалдаран,­Цал-
чинма­петрдул­1700­шинал­ян-
варьданул­1-нний­дайдишайсса­
хIукму­бувссар.­

Симба
Ца­чIирисса­шяраваллил­зу-

макъирагърай­яхъанай­бия­хъун-
бакъасса­кулпат.­Гайннал­бия­ца­
хъунмасса­симба­тIисса­ччиту.­
Ччиту­бия­цуппагу­ца­аьламатну­
ххуйсса­оьрусса­рангирал,­хъин-
ну­ акьлу­бусса,­ хъинсса­ хасия-
трал,­дакI­сивсусса­бунугу,­цIими­
байсса­­ччиту,­амма­ца-ца­чIумал­
тIулдакъашивурттугу­ дувайва.­
кьатIу-шав­ бувккуний­ тIурча,­
хъинну­мугъаятсса­бия.­Нажагь,­
гъинттул­чIумал­тивтIусса­кIанай­
лухччиния­хьулухун­шатта­бук-
карча,­къатлувун­буххан­къабив-
тун,­бивну­ганищал­бивчIан­бу-
вайва,­мукун­буруччайва­залун-
нал­къатта-къуш.

ЧIявуну­ ччитущал­ тIуркIу­
тIун­ бикIайва­шаппами­ мюр-
щи­оьрчIру,­мукунма­бучIайва­
чIаххувралми­оьрчIругу.­Цуппа­
цуксса­бизар­булларчагу,­сим-
бал­оьрчIая­ххяппа­къадуцIайва,­
хIаллицIух­оьрчIру­бялахъангу­
бивтуну,­ тахлил­ лув­ бувххуну,­
лабикIайва.

­кIюрххи-кьуннил­симба­ав-
лийгу­буккайва­лухччинийн,­бу-
гьайва­ кIулли,­ къулччакIулли,­
ущу-щулгъи,­мукун­цанма­дукра-
лул­хIарачат­бувайва.­кIинттул­
чIумал­тIурча,­ччиту­шаппа­пач-
лил­ лув­ утту­ бивхьуний,­ кIулу­
къатлувух­ тихунмай-шихунмай­
хьхьичIух­ занарчагу,­ битайва­
сайрду­буллай,­ хIатта­ ганищал­

дусшивугума­дувайва.
Га­шяравун­кIюрххил,­ гъат-

тара­ ттизайсса­чIумал,­накIлил­
хъирив­накIласу­ учIайва.­ Гик-
кусса­ халкьуннаща­ накI­ лас-
лай,­ гайннуя­ нис­ дуллай,­ дах-
лай,­цанма­маэшат­буллай­ия.­Ца­
чIумал­кIюрххицIунай­накIласу­
увкIсса­чIумал,­хъянсса,­хIазсса­
иш­хьуна.

Цинявппа­накIлиха­ зий­ бу-
нува,­симба­накIласул­машина-
лувун­чIавахьулттийх­бувххуну,­
гивусса­нахIу-нацIугу­дуркуну,­
гиккува­шанул­лях­лавгуна.­му-
ния­хавар­бакъасса­накIласурив,­
накIлил­ кьаллугу­ машиналий­
махъ­ бивхьуну,­шагьрулийнай­
лавгуна.

Ца­ ппурттуву,­ мадарасса­
ххуллу­ бивтсса­ чIумал,­ чантI­
увкусса­ ччитул­ нигьа­ бувсъ-
сса­мяв-мявлил,­накIласу­ццах­
увкуну,­ци­зунссарив­къакIулну­
ливчIуна.­Ца­ чансса­ хIаллава,­
паракьатгу­ хьуну,­ ганал­ пи-
кри­ бувна,­ ччиту­шяравунмай­
биян­буван.­Ганан­дакI­къадир-
на,­симба­кIукъакIулсса­кIанай­
машиналува­буккан­буван,­ита-
бакьин.

му­ппурттуву­ заллу­ччитух­
луглай­ унува,­мунал­ хьхьичIун­
машина­ бивуна,­ ва­ накIласу­
махъунай­ циван­ увкIривав­
тIисса­пикри­хьуна.­мува­ппурт-
туву­ ­ накIласул­симба­ маши-
налува­итабавкьувкун,­ хъинну­
махIаттал­хьуна.

НукIува­сси­бивзсса­накIласу,­
утти­хъяхъаврил­ивчIавай­ия.

заллу­ххари­хьуну,­ччиту­ка-
руннавун­бувцуну­ххирагу­був-
ну,­хъирив­дяъвигу­бувна:

–­агь,­бучIибакъуй,­ххишала­
бакъа­машара,­щилчIав­ хъин-
шиврийнсса­ тамахIгу­мабиша-
ра,­чилмур­дуркуну­нагу­авара­
маулларда!»­увкуна.­

Жанна АьлиевА 

ВацIлувусса 
къув-аьс

На­ чIивисса­ чIумал­ ттук-
кулнисру­ датIин­ гьан­ увнав.­
вацIлувун­ияйхту,­ ттуккулнис-
ругу­дартIун,­шавай­ачин­хIадур­
хъанай­ уссияв.­Цакуну­дуниял­
цIан­ларгуна,­ гъарал­ларчIуна,­
къув-аьс­ тIун­ диркIуна.­ Ни-
гьа­увсъсса­на­хъунмасса­пялу-
трал­мурхьирал­ лув­ къуж­дур-
ну­щяивкIра.­ЦIупар­куну,­му-
кун­чанна­дурнахха­цIупарданул­
цимурца,­ ттул­ яругума­ цIун­
бивкIуна,­цIикI­бивтун,­лавкьус-
сия­яру.­ттул­бакIрал­ялтту­ци-
рив­ рирщуна,­ бакIрайн­щусса­
куна­агьунав­на,­ гъарал­кьада-
гьаннин­ гиккува­ уттуивхьуну­
ливчIунав.

­На­ чантI­ учайхту,­щинал­
кIунтIру­ бия­ вацIлувусса­мур-
хьирдая­кIунтIа­тIий,­лелуххант­
макьанну­ рурцуну­ бия,­ баргъ-
гу­ бивтун­ бия.­Хъун­пялутрал­
мурхь­ кIигъавгъун­ бия,­ ттул­
лагма-ялтту­ гъавгъсса­мурхьи-
рал­къяртри­дия.­ттуйсса­гьухъа­
чят­хьуну,­итти­хьуну­чурххацIун­
лачIлай­ бия,­ бакIрай­ ца­ бавш­
бия,­ чан-кьанну­ бакIгу­ цIий­
бия.­На­ттулва­кьяпагу­лявкъу-
ну,­ттуккулнисругу­ларсун,­ша-
вай­левчура.­Шава­цучIав­акъая.­
ЧчатIул­парчагу­лавсун,­на­ша-
нувун­уххан­пачлийн­лавхъра.

­ЧантI­учайхту,­ттун­пачлия­
ккавккунни,­нара­дартIсса­ттук-
кулнисругу­дагъ­дурну,­столда-
ний­ дирхьуну,­ канан­ хIадурну­
бушиву.­На­ца­гьуя­учав:­

–­ На­ акъана­ циван­ канай­
буру?­

ттухь­тIива:­
–­Циван­шанай­ ура?­лавай­

изу­анаварну.­ачу­канаку.­

лев ТолСТой

БюрчурдичIа
ЧIивисса­чIумал­бюрчурдичIа­

унува­ суннил­ яхъулу,­ ччанну­
бяхълай­буну,­баргъ­бияврих­на­
мюхтажну­ияв.­амма­баргъ­бувк-
кун­мадара­хIал­хьуну­бухьурча-
гу,­зунттурду,­хъачIру­хьхьичIун­
дагьлай,­на­усса­кIанайн­баргъ­
чIал­хъанай­бия.­Гикку­ттувату­
ливчуна­укунсса­махъру:
­кьасса­ар­диркIссания
­вай­зунттан­кIанттурдайгу,­
­Гьарца­кIанайн­баргъ­бивну,
­Ччанну­гъили­хьунссия.

АбутIалиб ГъАПуРов

ЯЛА МюРЩИМИННАН 
МюРЩИ САННАРДу 

АьтIутIисса оьрчIру пара-
кьат бан дуккайсса санна 

аьтIалай,
бунбутIалай,
къячалай!
аьтIалай,
бунбутIалай,
къячалай!

ОьрчIру тяхъа буван дук-
кайсса санна

–­ва,­къягъуй­–­къя-къя,
къягъул­личча­–­за-за,
зунтту­кьанив­–­ка-ка!
каххураву­ци­дури?
–­марияннул­дуллусса
бюрчулил­личча­дури.

***
ва,­къякъай,­къякъай,
къярзаннив­–­занг-занг.
зунтту­катIа­–­катI-катI,
каххуравун­линкI-линкI.­

***
ачитIа-читI,
ЧитI­кIира.
ЧитIа­бургъил
ЧитI­кIира!

***
ЦIусса­гьаннил­
къакъунттив,
къакъуваллил
ликкурттив!

«ЧIимучIали» хIадур бувссар 
ПатIимат РАМАзАновАл 

СОЦИАЛ ХIАЛЛИХШИННу ВА ГАРАНТИЯРТТу:
­-­бюхълай­бур­ччяни­къатри­ласун­аьрасатнал­Оборона-

лул­министерствалул­счетрайну­накопительно-ипотечный­си-
стемалийхчил;

-­къуллугърал­къатри­дулайссар­ягу­лаякъатрахлу­лахъаву­
(компенсация)­дайссар;

-­аьралуннал­медициналул­азарханалий­уква­ххал­увайссар,­
хъин­айссар­ва­реабилитациялий­итайссар;

-­Федерал­бюджетрал­счетрайну­оьрмулул­­ва­цIуллу-­­сагъ-
шиврул­­страхование­дайссар;

-­20­шинайсса­къуллугъ­бувну­махъ­хIаллихшиндарал­(льгот-
ная)­пенсиялийн­уккайссар;

-­талатаврил­иширттал­ветераннал­статусгу,­мунин­хасъсса­
хIаллихшиннугу­ккаккан­дайссар;

-­аьрасатнал­Федерациялул­субъектирдал­цал­дулайсса­ялун­
ххи­дурсса­арцу­(единые­дополнительные­выплаты)­ва­гаран-
тияртту­контрактрайну­къуллугъ­буллалиминнан;

-­кредитрал­ва­налогирттал­каникуллу;
-­ оьрчIру­ вузирдаву­дуклаки­буллансса­бюджетрал­кIан-

ттурду;
-­ контрактниктуран­ ябайссар­цивппа­ зий­ бивкIсса­ зузи­

кIанттурду;
-­ оьрчIру­ уква­бигьалаган­ тIайла­буккайссар­цIуллушиву­

цIакь­дайсса­гъинтнил­лагерьдайн.

Аьралуннаву къуллугъ буллан язи бугьайсса кIанттурду зий 
бур жула циняв шагьрурдай ва районнай.

Дагъусттаннай мукунсса кIану: 8(989) 484- 69- 95; 
ДР-лул Военкомат: 8(8722) 68-16-08.

Контракт чирчусса республикалул ялапарлувтуран дулай-
ссар 3,6 млн къуруш цалархIал:

2,7­млн­къуруш­–­Дагъусттан­Республикалул­чулухату;
400­000­къуруш­-­Дагъусттан­Республикалул­чулухату­махъ-

ун­бивтмур­полкравун­контракт­чирчуминнан;
400­000­къуруш­–­федерал­бюджетравату;
300­000­къурушраяр­къачансса­–­шагьрурдал­ва­районнал­

чулухату.

Контрактникнал харж – 210 азарда къуруш зуруй.

«Илчилул» календарь
* * *

август­зурул­31-нний­1921­шинал­увссар­филологиялул­эл-
мурдал­доктор,­чичу,­шаэр­Абачара ХIусайнаев.

* * *
сентябрь­ зурул­ 2-нний­ 1928­шинал­ увссар­ тарихрал­ эл-

мурдал­ доктор,­ профессор,­РаН-далул­член-корреспондент­
МахIаммад  Дандамаев.

* * *
сентябрь­ зурул­ 5-нний­ 1929­ шинал­ увссар­ физика-

математикалул­элмурдал­доктор,­профессор­Гьарун Багъдуев.

* * *
сентябрь­зурул­6-нний­1949­шинал­увссар­­химиялул­элмур-

дал­кандидат,­предприниматель,­меценат­Сулайман Жамалов.

ларгсса алхIаткьини Бур-
шай хьунни «ПпабакIу – 

2026» цIанилусса спортрал ту-
ризмалул фестиваль лакьла-
кьисса шадлугъ.

­­­кказитрал­хьхьичIмур­но-
мерданий­чивчуссия­фестиваль­
дайдирхьушиврия.­ДакIнин­бу-
тан,­лаккуй­цалчин­ дуллалис-
са­ спортрал­ туризмалул­ фе-
стиваль­ дайдирхьуссар­ авгу-
страл­ 17-нний,­ дайлиртIуссар­
августрал­ 23-нний. ­ ваний­
гьуртту­ хьун­аьрасатнал­ ре-
гионная­ буршиял­ даралувун­
бувкIссар­ 200-ннийн­ бивсса­
туристътал-альпинистътал.­Фе-
стивальданул­ программалийн­
бувну,­ вай­ лавхъссар­ зунттур-
дайн,­ хьхьичIва-хьхьичIрив­ –­
ппабакIу-зунттуйн.

­Фестивальданул­сакиншин-
начитал:­Дагъусттан­Республи-
калул­спортрал­федерация,­ту-
ризмалул­ ва­ халкьуннал­ сяна-
тирттал,­Физическая­культура-
лул­ва­спортрал­министерстварт-
ту,­лакрал­райондалул­админи-
страция.

­ Фестиваль­ лакьлакьисса­
шадлугърай­гьуртту­хьунни­ла-
крал­ райондалул­ администра-
циялул­ бакIчинал­ хъиривчув­
малик­ХIусманов­ ва­районда-
лул­ администрациялул­туриз-
малул­ ва­ спортрал­отделданул­
хъунаманал­хъиривчув­аьбдул-
ла­Юнусов.

­ Райондалул­ бакIчи­ зураб­
куччаевлул­ цIания­ ва­фести-
вальданул­сакиншинначитурахь­
ва­гьурттучитурахь­барчаллагьгу­
куну,­малик­ХIусмановлул­кIицI­
ларгунни­сакиншиндарал­груп-
палул­лавайсса­даражалий­бит-
тур­дурсса­ даву.­Фестивальда-
нул­ гьантрай­ ванил­ гьурттучи-
туран­мюхчаншиву­щаллу­дав-
рихлусса­барчаллагьрал­чагъар-
ду­буллунни­аьрасатнал­мЧс-
рал­поисково-спасательный­под-
разделениялул­начальник­му-
рад­Гойчуевлун­ва­аьрасатнал­
мЧс-рал­цалчинмур­классрал­
ххассалбуву­сердер­Эмирчуба-
новлун.

­Фестиваль­ нанисса­ гьан-
трай­ппабакIу-зунттуйн­лавхъ-
ссар­ сайки­100­инсан.­Гьуртту-
читурал­ палаткарттал­ лагерь­
бивкIссар­буршиял­хьхьичIсса­
даралуву,­Хъуннеххал­зуманив.­
сакиншинначитуран­ ва­лагерь­
бувангу,­ фестивальданийнс-
са­цайми­давуртту­дувангу­ ку-
маг­буллай­къачансса­волонтер-
тал­бивкIссар.­вайннавух­ккул-
лал­райондалийсса­Цалчинмур­
ЦIувкIратусса­асланбек­сали-
мовгу.­ва­ ур­каспийскалий­сса­

ПпабакIул бакIрай
машиностроениялул­ ва­ сер-
висрал­колледжрал­студент.­се-
лим­ттинингу­хьуну­ур­ва­жура-
лул­фестиваллай.­Рязину­ур­тти­
лаккуй­хъанахъимунийгу­гьурт-
ту­шаврия,­ппабакIуйн­ лахъ-
аврия.

­ппабакIуйн­ лавхъсса­жа-
гьилтуравух­мукунма­бур­цуппа­
лазгиридуш­бунугу,­лакку­мазгу,­
жулва­миллатрацIун­дархIусса­
цимурцагу­ ххира­ хьусса­Диана­
бабаева:

–­ ­ зунттурду­ ттун­ хъинну­
ххирар.­мукунна­ххирар­цIусса­
цимурца,­ къаххирар­ца­кIанай­
бацIаву.­мунияту­фестиваль-
даний­ гьуртту­ хьунсса­ хIалугу­
лях­гьан­къадитав.­ттунма­ххи-
ра­ хьусса­ лакрал­миллатраяс-
са­ цIу-цIусса­ инсантуращалгу­
кIул­хьура,­бюхттулния­тамаша­
бував­ лакку­ зунттурдай,­ лакку­
тIабиаьтрай,­–­тIий,­рязину­бур­
Диана.

бадрижамал АьлиевА

диана бабаева

Щиятур­ ихтилат?­ Цал-
чинмур­ ранграл­ капи-

тан,­ аьралий-тарихрал­ элмур-
дал­ кандидат,­ Гъухъалиятус-
са­махIаммадлул­ арс­анасов­
сагид-ХIажинаятур.­ванал­нит-
тил­ ппу­ ахьтта­ хIажлийн­ лав-
гун­ур,­мунияту­«хIажи»­тIисса­
цIа­ ялун­ ххи­ дурсса­ сагид-
ХIажинал­цIа­дирзун­дур­ванан-
гу.­сагид-ХIажинал­ппу­къиз-
лардай­ къалайчинал­ дуссукъ-
атта­бусса­захIматчи­ивкIун­ур.­
вайннал­шама­ арс,­ кIива­ душ­
бивкIун­ бур.­Хъунма-хъунмур­
душ­тIагьират,­хъирив­аьбдус-
салам­тIисса­арс,­ванал­хъирив-
ма­сагид-ХIажи­цува,­ванал­хъи-
рив­ кьяпрал­ цIанихсса­ усттар­
аьбдурахIман,­ххюйлчин­–­мед-
сестрану­зузисса­светлана.­­

сагид-ХIажинал­ 1968­ши-
нал­лениннул­ цIанийсса­ ака-
демиягу­къуртал­бувну­бур.­та-
ний­марцIну­ ххювардай­акаде-
мия­къуртал­бувминнахь­ихтияр­
диркIун­дур­къуллугъ­булланс-
са­кIану­язи­бугьансса.­ванал-
гу­­петропавловск-камчатский­
язи­ бувгьуну­ бур.­ 1975­шинал­
мукунма­ ­ отличнайну­ къуртал­
бувну­бур­Генерал­Штабрал­ака-
демия.

­ванил­хъуниминнал­цIа­чир-
чусса­лялух­дахIай­чIилагу­(кор-
тик)­ ­ пишкаш­дурну­ ва­мвФ-
лул­политуправлениялий­фло-
трал­инспекторну­тиккува­ацIан­
увну­ ур.­амма­ ванан­ кабине-
тирттаву­хъунмур­чIун­гьан­дул-
лалисса­ даву­ ччай­ къадиркIун­
дур.­ХьхьиричIан­кIункIу­ тIий­
ивкIун­ ур.­ звание­ ччяни­ лахъ­
дувайсса­даврий,­хьхьирил­лод-
калий­зий­ивкIун­ур­тихоокеан-
ский­флотрай.

«аьралий-хьхьирил­флотрал­
байран-кьини­ барчаллагьран­
лайкь­ хьунни­ хьхьирил­ лултту­
дуккай­ лодкалул­ командирнал­
хъиривчу­сагид-ХIажи­анасов.­­
ва­къуллугъ­буллалисса­экипаж­
лайкь­ хьуссар­ «Отличный­ ко-
рабль»­ тIисса­ цIанин.­Щинал­
лултту­дуккай­лодкалул­коллек-
тивраву­95­процент­ххаллилсса­
пишакартурал,­ аьралий­ ва­по-
литикалул­ къуллугърал­отлич-
никталли.­коммунист­анасов­
моряктурал­дакIурдичIан­ ххул-
лу­ласун­кIулсса,­кIулшивуртту­
куртIгу,­ цIакьгу­ дуллалис-
са­ каялувчи­ ур.­ ва­ мудангу­
матростурал,­ старшинахъал,­
хIаписартурал­вив­лавсун­икIай,­
ва­миннал­цIакьсса­дусгу,­ дакI­
цIуцIаврийсса­маслихIатчигу­ур.­
ва­ялагу,­ва­ур­цаятурагу,­лагма-
ялттуминнаягу­тIалавшинна­дус-
са,­гьармуниву­низам­ххирасса,­
лагма-ялттуминнах­ хIурматрай­
уруглагисса,­архIал­зузиминнаха­
аякьа­дусса­хIакьсса­аьраличу»,­
–­укун­чивчуну­бур­тихоокеан-
ский­флотрал­«Отличные­моря-
ки­на­отличном­корабле»­тIисса­
макьалалуву.­

«тихоокеанская­вахта»­тIисса­
кказитрайгу­(№156,­1972­шин,­7­
июль)­щаллусса­чIапIи­дур­ва-
нал­оьрмулул­ххуллия­ва­цаяту-
ва­бусласисса.­

«сагид­анасовлущал­в.и.­
лениннул­ цIанийсса­ военно-
политическая­академиялуву­ду-
клай­ бивкIмигу,­ ванащал­ лод-
калий­ зий­бивкIмигу­кIицI­ ла-
глай­ бур­ ванал­ кIулшивуртту­
ва­ учайсса­ мукъуй­ цIу­ буши-

Гьухъалиятусса цалчинмур ранграл капитан

ОьрчIниява ванал хияллаву хьхьири, жамирду, романтика, 
аьрххи-ххуллурду бивкIун бур. Къизлардал школалий дукла-

кисса ппурттуву ва хиял хъиннува цIакь хьуну бур. Дянивмур да-
ражалул школа къуртал байхту, дуккавриву, гьармуниву итххяв-
хсса жагьил Къизлардал комсомолданул горкомрайн инструктор-
ну зун увцуну ур. Тичча аьралий бурж лахъан танкистътурал аьра-
лий частьравун лавгун ур. Бюхъу-хIарачат бусса, аьралий давугу, 
техникагу ххуйну лахьхьин захIмат буллалисса жагьилсса танкист-
най я бавцIуну бур роталул командирнал. Частьрал хъуниминнал 
хIукму бувну бур ва Ленинградуллал Аьралий-хьхьирил политиче-
ское училищалувун дуклан гьан уван. Ва училище бивкIссар Совет 
аьралий-хьхьирил флотран политработниктал-хIаписартал хIадур 
буллалисса ца яла хьхьичIунмур дуккаврил идара. МарцIну ххю-
вардай 1958 шинал ва училищагу къуртал бувну, Севастополь язи 
бувгьуну бур зун, къуллугъ буллан.

Анасхъал Сагид-ХIажи 

ву.­кIива­ятIул­дипломрал­зал-
лу­унува,­даврил­ацIнияхъайсса­
шиннардил­опыт­бунува,­ва­дук-
каврий­ гьашиву­ дурну,­ тинай­
ацIайма­акъар.­уттигъанну­ттул­
ванал­ конспектру,­ тетрадьру­
ккавккунни,­вайннул­низамрал-
гу­махIаттал­унна.­бакIрая­ччан-
найн­бияннин­низамрай­теория-
лул­хIасиллу,­хIисав­хьумур,­ит-
талун­ласун­ аьркинмур­чивчу-
ну­бур­ саргъунсса­ хатIлий,­ни-
замрай.

ва­ур­буллусса­махъ­бацIан­
байсса,­ цала­ оьрмулул­иширт-
тайну,­­эбратрайну,­политикалул­
хIакьсса­ каялувчитал­ цукунс-
са­ бикIан­ аьркинссарив­ ккак-
кан­ буллалисса­ каялувчи.­ ва-
нал­тачIав­къаучай,­даву­дюхъ-
ан­ дурну­ дурсса­ чIумал,­ лите-
ратуралул­геройнал­кунма,­«му­
бурттигьу­на­наваяв!»­куну.­

ванал­кIива­ душ­бур­ –­ппу­
ккаккаву­ мудангу­ байрансса­
кIива­ исвагьи.­амма­ ми­ бай-
ранну­ душваврал­ оьрмулуву­
чIярусса­дакъар.­Цайми­кулпа-
тирттавунияр­ чанну­ дур,­ лап­
чанну­ дур.­Циван­ чирча,­ са-
гид­махIаммадовичлул­оьрму­–­

хьхьири­бунутIий,­ужагъ­тIурча­
–­так­ххуллий­чIумуйнусса­лик-
казан­ дай,­ аглан­ шай­ кIану.­
къабигьасса­ бур­ укунсса­ оь-
рму.­амма­ ва­ тачIав­ оьрмулул­
кьадарданул­ ялув­ аьсив­ хьуну­
акъар,­цIуру-кIуру­баву­дакъар.­
Хьхьирил­флотрацIун­бавхIусса­
политработникнал­ оьрмулул­
захIматшивуртту­кIулну­дунугу,­­
язи­бувгьуну­тIий­бигьа­бакъасса­
ххуллу»,­–­укун­чичлай­ур­3-мур­
ранграл­капитан­в.­андрухов.­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­
­­сагид-ХIажинал­­къуллугъ­ад-
миралнал­къуллугъран­хIисавсса­
бивкIун­бур,­­адмиралнал­цIа­ла-
сунсса­муттамур­ванан­заннал­
къабуллуну­бур.­захIматну­къа-
шавай­ хьуну,­ лавгун­ ур­ дуни-
яллия­1983­шинал,­ октябрь­ зу-
рул­8-нний,­ 47­шинаву.­Хован-
ское­хIатталлий­увччуну­ур­мо-
скавлив.

«сагид-ХIажинал­ппугу­оьр-
мулул­61­шинаву­лавгссар­дуни-
яллия,­нинугу­ччяни­ларгссия.­
политуправлениялул­даву­ванал­
лавайсса­даражалийн­гьаз­дурс-
сия.­1980­шинал­политуправле-
ниялул­Олимпиадалул­давриву­
хьхьичIунсса­ гьурттушинна­ду-

ваврихлу­ванан­ХIурматрал­ли-
шандалул­орденгума­дуллуссия.­
кабинетирттавусса­даву­кьамул­
къахъанай,­хьхьирирдайх­уклай­
ия.­петропавловск-камчатский­
шагьрур­махъва-махъмур­ зузи­
кIанугу.­ХIал­ бавкьусса­ ­ мач-
чачу,­усттарсса­гъалгъалул­зал-
лу,­ акьлу­ куртIсса,­ итххявхсса,­
гьарца­чулуха­шавхьсса­инсан­ия­
ниттиуссу,­ ваная­цIа­дуллалис-
са­акъа­бакIрайн­къаагьссар»,­–­
тIий­бур­ванал­ссил­тIагьиратлул­
душ­сарижат­ихаева.­

«Ххишала­ акъа­ дакI-аьмал­
хъинсса,­хъинну­буттал­кIанттух­
ва­мачча-гъаннахгу­ ччаву­ дус-
са­икIайва,­аьпа­биву.­ссавургу­
хъуннасса,­ ихтилатгу­ кутIану,­
аьщуйн­щунну,­бюхханну­байс-
са.­ ттул­ ниттил­ ссурахъу­ ия­
цувагу.­ байрандалий­ бакIра-
бакIрах­царай­эмаратсса­открыт-
карду­ гьан­дурну­барча­байвав­
циняв.­Ца­ххуйсса­хатIлий­чир-

чусса­дикIайва­ми­открыткарду,­
кьадрулий­ядуллай­бикIайссияв.­
Ччяни­ дунияллия­ къалавгсса-
ния,­цаймигу­лахъазанну­ласунс-
сия,­ххюцIалла­шиннарагу­къар-

хьуну,­ лавгунни­дунияллия»,­ –­
тIий­ бур­сагид-ХIажинал­ ссу-
рахъил­ХIалиматлул­душ­бади-
улжамал­мусиевагу.

анасхъал­сагид-ХIажинал­
кIива­душ­бур­москавлив:­лари-
са­ва­жанетта.­ларисал­(­лора)­
арснал­михаилул­11­шинал­оьр-
мулуву­къуртал­бувну­бур­мо-
скавлив­школа,­ 17­ шинаву­ –­
москавуллал­сеченовский­ме-
динститут.­ва­билаятрай­маш-
гьурсса­нейрохирург­ур,­зий­ур­
склифосовскийл­цIанийсса­­ин-
ститутраву.­Гьаннайсса,­сагид-
ХIажинал­наслугу,­ ттатта­ кун-
ма,­ итххявхсса­ бур.­ вайннал-
ми­оьрмурдай­барачат­ бишин-
нав,­ вайгу,­ вайнная­ бивзми-
гу­анасхъал­сагид-ХIажинал­
цIа­ лайкьну­ дуруччинсса­ ва­
хьхьичIуншивурттайну­ ­ гьаз­
дансса­букканнав.­

захIматраву­савсъсса,­хьхьи-
рил­флотрай­дакIнийхтуну­цала­
бурж­ биттур­ бувсса­ ­ аслийс-
са­ аьраличунал,­ хIакьсса­ зунт-
талчунал,­ цалчинмур­ ранграл­
капитаннал­ цIагу­ тарихраву­
личIантIиссар.­­­­

ва­макьала­хIадур­дуван­ку-
маг­ бувсса­сарижат­ихаевайн­
барчаллагьрай­буру.­суратругу­
ванил­архивравассар

ПатIимат РАМАзАновА
­­­­­­­­­­­­­­­­­­­­­­­­­­­­­­­­­­­­­­­­­­­­­­­­­­

ш. Гьухъал

ва­ акция­ «Дараччилул»­
аьдат­равун­дуртун­дуссар.­

Фондрал­ уттинингу­ дурссар­
цикссагу­ ххаллилсса­ давуртту.­
миннувагу­ ца­ яла­ бусравмур-
ну­ чIалай­ дур­ ччя-ччяни­ вай­
захIматсса­ цIунцIияртту­ хьус-
са­ аьралитурачIан­ бивну,­ вай­
ххари­ баву,­ вайннал­ дакI­ дан-
мур­ буллалаву.­жула­ оьрчIан­
вай­ хIакинталгу,­ цIигьуртал­ ва­
психологталгу­бур.­ва­бигьасса­
даву­дакъар.­Цалчин,­госпиталь-
лайн­буххан­къабитлай,­миннат-
суннатру­ буллай,­ ихтияр­ лас-
лай­ авара­ хъанай­ бур­ душру.­
Шикку­кIицI­лаган­ччива,­хъу-
ниминнайн­бувккун,­му­ихтияр­
ласун,­ госпитальлайнсса­ ххул-
лу­тIитIин­мудан­кумаг­байсса,­
Обороналул­министерствалул­
санэпиднадзорданул­ хъунмур­
центрданул­хIакинтал,­жула­лак­
бахIрам­аьлиев­ва­жамиля­аба-
карова,­вава­Центрданул­зузала­
Ххадижат­ЦIаххаева.­москав-
ливсса­ манзиллу­ хIисавравун­
ласурча,­ца­кьини­кIива-шанма­
кIанайн­ биянгу­ къабигьану­
бур.­ бувкIун­ махъгу,­ тай­ аь-
ралитурал­ тагьар­ цIими­ ххис-
са­ жула­ душваврайн­ хъинну­
асар­ хъанай­дур.­ Госпитальда-
нийн­бачин­ хIадур­ хъанахъис-
са­чIумал­душваврал­хьхьувай-
ния­кIюрххилнин­шану­лахълай­
бакъар,­цаннищал­цаннил­икь-
рал­ дурну,­ личIи-личIисса­ ду-
крарду­ дуллай­ бур,­ ттучанная­
ларсмур­къахIисавну.

«Дараччилул» душру аьралитурачIа
вай гьантрай (ххуллункьини) М.Илиясовал цIанийсса «Да-

раччи» ихIсандалул фондрал Москавливсса филиалданул 
душру цал ттигу бивунни хасъсса аьралий операциялий щавур-
ду дирну, личIи-личIисса  госпитальлай хъин хъанахъисса жула 
аьралитурачIан. 

Госпитальлайн­ нанаврия­
ихтилат­ багьувкун,­ мудан­ вай­
давурттан­ чIалансса­ кумагру­
байсса­ «Дараччи»­ фондрал­
президент­ Гульшан­Хасаевал­
цилагу­ увкунни:­ «На­ миккун­
бувкIссания,­хъунмасса­хIаллай­
ттуйнма­нава­бучIан­къахьунс-
сия.­зу­вирттал­буру,­душрув»,­
–­куну.

Шиккун­бучIаннин­вайннал­
кIул­ буллай­ бур­ цумур­ госпи-
тальданий­ бурив­ чIявусса­ ягу­
захIматсса­тагьарданувусса­дагъ-
усттан­оьрчIру.­

ва­ ххуллухь­ жула­ душру,­
цIана­«Дараччи»­фондрал­мо-
скавливсса­филиалданий­ кая-
лувшиву­дуллалисса­басират­би-
лалова,­ванил­ссу­зирая­Оьмари-
ева,­Ххадижат­ЦIаххаева,­Шов-
лукь­илиясова,­патIимат­сады-
кьова,­саибет­аьлиева­бивунни­
волгоградуллал­ проспектрай­
бивхьусса­ Дяъвилул­ ветеран-
турал­ 2-мур­ госпитальданийн,­
аьрасатнал­Обороналул­мини-
стерствалул­а.а.вишневскийл­
цIанийсса­аьралий­госпитальда-

нул­3-мур­филиалданийн­(Один-
цовский­район),­вава­госпиталь-
данул­ 4-мур­филиалданийн­ –­
краснознаменск­шагьрулийсса­
НмиЦ­вмт­ (Национальный­
медицинский­ исследователь-
ский­центр­ высоких­медицин-
ских­технологий).­кIицI­къалав-
гун­битан­къахьунссар,­«Дарач-
чилул»­душвавращал­аьркинний­
ка-кумаг­бан­мудан­буссар­баси-
ратлул­лас­багьауттингу,­ ссийл­
лас­камалуттингу­–­уссурвал­би-
лаловхъул.

­ арцу­ рартIун,­ душвав-
рал­ хIадур­ бувну­ бия­ дука-
хIачIанмур,­нацIу-кьацIу,­лаххи-
ликкия­дусса­ацI-ацIва­кьуцуру­
гьарица­госпитальданийн.­

Одинцоволийсса­ госпиталь-
даний­ хъин­ хъанахъисса­ аьра-
литуравух­ ур­Хъювхъиял­шя-
равасса­ Эльдар­ ХIусайнов.­
ХъунмурчIин­ муналшиврий­
хьунни­ ва­ ххуллухьсса­ госпи-
тальлайнсса­аьрххигу.­

Ца­ госпитальданий­ вай­ би-
вунни­курскаллал­ областьрай­
щавурду­дирсса,­срочний­къул-

лугъ­буллай­ивкIсса­ленинкант-
лиясса­яруоьрчIачIангу.­Гъази-
ханнул­аьралуннавусса­къуллугъ­
къуртал­хьун­кIива­барз­ливчIун­
бивкIун­бур.­ва­нанисса­маши-
на­ дронналул­пIякь­ учин­ був-
ну,­ циняв­ аьралитурава­ ца­ ва­
сагъну­ ливчIун­ ур.­жула­ душ-
ру­ваначIан­хьхьичIгу­бивссия.­
арулла­шин­ хьуния­шинмай­
дин-чак­буллалисса,­цавагу­чак,­
зума­ къакьариртсса,­кьуран-
далул­ чIявусса­ аятру­ дакIних­
кIулсса­жагьил­ур­ тIий,­буслай­
бур­вай.­­

­ «Дараччилул»­ душваврал­­
дакIнил­ гъилишиву­ дирхьусса­
ссайгъатру­бивунни­шанмагу­го-
спитальлайсса­Дагъусттаннаяс-
са­бакъассагу,ухссавнил­ккавк-
казуллал­республикарттаяссагу­
аьралитурачIан.

Ци­дикIайссар­цIунцIиярттал­
азурда­­бувсса,­хъунмасса­хIаллай­
ватандалия­ архсса,­ мачча-
гъаннах­ ­мякь­бувксса­ аьрали-
чу­ххари­авунияр­чирисса.­вай­
душваврал­ дуллалимур­ ссал­
тIурчагу­багьари.­

Цал а - ц а л а ­ д а в ур т т а х ,­
ичIаллил­ къайгъурдах,­ мажал­
бушиврух-бакъашиврух­ къабу-
рувгун,­ цачIу­ хIукмугу­ бувну,­

га­цIана­бивзун­лагай­вай­цахва­
мюхтажнийн.­аллагьначIа­лякъ-
иннав­вайннал­дуллалисса­хъун-
насса­чирилул­даву.

ва­ ххуллухь­ госпиталь-
лайн­ бучIан­ къахьурчагу,­ тик-
кунсса­ ссайгъатру­ хIадур­ бан­
ххуйсса­ кумаг­ бунни­ гьар­му-
дан­кунма­«Дараччи»­фондрал­
президент­ Гульшан­Хасаевал,­
ЧIурттащатусса­жабиратлул­ва­
ванил­ссийл­майял,­цумурцагу­
ихIсандалул­давурттавух­чялиш-
ну­гьуртту­шайсса,­ка­тIиртIусса­­
камалуттин­ва­анфиса­билалов-
хъал,­мукунна­ва­давриву­гьурт-
тушинна­дунни­Рамелла­Хайда-
кьовал.­

–­аьдатравун­багьну­буссар,­
«Дагестан»­мЦк-лул­чулухагу,­
м.­илиясовал­ цIанийсса»­Да-
раччи»­ихIсандалул­фондрал­чу-
лухагу,­жу,­цаппара­душру,­чIун-
чIумуй­лагайссару­москавливсса­
ва­москавуллал­областьрайсса­
госпитальлайн,­свО-лий­щавур-
ду­дирсса­жула­аьралитурачIан.­
лагару­нахIусса­жула­дагъусттан­
дукрардугу­дурну,­миннан­аьр-
кин­дагьлагьимургу­ларсун.­бур­
миннаву­мачча-гъанми­ чIарав­
бакъассагу.­ми­ оьрчIру­ хъин-
ну­ххари­шай­жу­бувкIукун.­жу-

вагу­ ххари­шару­ми­ ххари­бан­
бювхъуну­тIий.­ва­давриву­чя-
лишну­кумаг­буллалисса­цаппа-
ра­цIардугу­кIицI­лаган­ччива:­
гьармуданмасса­ чIарав­ бацIу,­
фондрал­хъунмур­Гульшан­Хаса-
ева,­зарема­аьлиева,­Ххадижат­
ЦIаххаева,­патIимат­садыкьо-
ва,­Шовлукь­илиясова,­саибет­
аьли­ева,­Гулизар­башанаева.­

Гульшан­Хасаевал­кумаграй-
ну­ госпитальданий­ хъин­ хъа-
нахъисса­жагьилнан­багьлул­ххи-
расса­коляска­ласун­бювхъунни.­
му­диян­дан­лавгсса­чIумал­жун­
ккавккунни­цуксса­ ххари­ хьус-
сарив­ ­жагьил­ва­цуксса­кумаг­
хьуссарив­танан.­укунсса­инсан-
турал­чIарав­бацIаву­ва­шаймур­
баву­жулвагу­буржри.­жу­мукун-
ма­гьуртту­шару­«каспий»­бата-
льондалул­талаталтран­гумани-
тар­ кумаг­ батIавривугу.­вани-
яр­тихунмайгу­жущава­шаймур­
буллан­дакIний­буру,­–­тIий­бур­
басират­билалова.

барчаллагьри­госпитальлайн­
лавгминнангу,­кумагру­бувмин-
нангу.­зу­къинттуллухсса­вирт-
таллу.­ЦIуллушивугу,­ ссавур-
гу­дулуннав.­зу­бувмур­чирину­
бацIаннав.

Андриана АьбдуллАевА 

Чачан оьрчIру назир Шамшудинов, бислан Асхабов

ленинкантлиясса Гъазихан Хъювхъатусса Эльдар ХIусайнов

Уча, Мариян, балай
булбулданул­чIунийну
учара­ина­балай,
аьзизсса­лакку­кIану
итталу­бацIан­буллай.

Экьилагай­вил­балай,
зунттал­щаращи­кунма,
тIутIащал­щурщу­буллай,
интнил­гьантрай­марч­кунма.

вил­балайлух­вичIилий
къума­шара,­шад­шара,
яла­лавгсса­язими
янилу­бацIан­бара.

уча,­мариян,­балай,
ДакIниймур­бартлагивуй,
балай­къакуну­бацIан
булбулдануща­къашай.

уча,­мариян,­уча,
ДакIниймур­бартлагивуй!

бадави Рамазанов

Зунттал булбул
интнил­мюрш­гъаралуннил
Щюлли­лачIа­дюхлул­бай,
мариян,­вил­балайлул
жул­дакIру­рахIат­дувай.

Най­кунма,­нарза­ласлай,
балай­тIутIай­щябикIай,
ттурлу­кунма,­гьаз­хьуну,
ЦIурттащал­къавтIун­бикIай.

вичIи­дишай­лазгиял,
Оьрус,­къумукъ,­даргиял,
Цинявннал­ца­мазрайну
ХIакьсса­булбул­ва­бур­чай.

вих­мурчал­вичIи­дишай,
Гьалак­хьхьири­пахъ­багьай,
такьвалийну­бувчIара
зунттал­булбул­бушиву.

къашайнан­дарувну­шай,
сагъминнан­пахруну­шай,
баргъну­вил­балай­битай
зунттал­булбул,­мариян!

Ссамад зявзанов

Марияннул аьпалун
баврув,­авчитал,­баврув,
бичардув­циняв­аврду!
Чунмай­бугьанну­утти
бачIи­кьувкьу­луларду!
агь,­дахIалай,­зун­ци­бур,
зулми­дакIру­цанни­цIун:

90
шин

ас­бакъул­ккулла­битай
адав­дунал­дакIницIун!

бивтунни,­агь,­бивтунни
Гьав-гьавтIи­шанбачIулий,
лухIи­лавгунни­шагьру
лухIи­леххаврил­чIуний.
кIучI­бунни­шярал­ххиттул
кIири­оьттул­гъатIригу,
лагма­лечлай­ливчIунни
Гъинттул­мюрщи­гадригу.

мурцIниха­ябитайни,
Цанъя­мюхчан­къашайсса,
вин­къакIулав­къюкIултрал
булбулгу­цIарайх­байсса!
къакIулав,­ссу,­къанихнал
кьаст­дикIайшиву­мудан
Щарссанил­иттавмигу
илкин­аврду­кьатI­буван?!

Чувнал­ттупанг­бугьайсса
буттал­кIану­ябанъя,
битлатира,­авчитал,
Гьасса­душру­зун­вайнна!
Дяъвилийн­увкнан­бахшиш
Душманнал­угь­бакъаяв,
утти­хIалал­буллали
Щала­жяматрал­ав-ав!

зу­аьвну­гьантIиссару,
кьаркьаллуй­шатри­кунма!..
вихарив,­ттул­ххира­ссу,­–
Щала­илданул­зума.
Щил­ци­ляхъан­барчагу,
Цир­утти­вин­баяйсса?
лехлайнма­бур­вил­балай,
бивтун­бутан­къашайсса!

МахIаммад-загьид Аминов

Булбул
балай­тIий­бунува­булбул­багъраву,
бивтунни,­бувтунни­ца­иман­дакъул.
бяливчIссар­ца­оьрму­интнил­чагъраву
къабувунни­рахIму­чIутIул­ссачмалул.

Ганил­балай­кувкун,­урттул­ва­тIутIал
парх­битайва­чIапIив,­гьаз­дайва­бакIру,
Ганил­чIу­бавукун,­зунттал­аьтарттал
лагь­бувайва­ххурхху,­

куртIний­пахъ­багьну.

Га­чIуних­вичIилий­ппабакIул­хъачIрай
бацIайва­бахьлаган­нанисса­баргъгу.
Га­чIуних­вичIилий­къимизул­бакIрай
аглан­шайва­ххивну­нанисса­авгу.

бюхттулсса,­ттюнгъасса­балайлул­щатIай
аьтIисса­чIивитIу­шанул­ласайва.
арсру­аьрай­ливчIсса­ниттил­хъазамрай
къурнил­тIутIал­кацIну­балай­ликкайва.

бивтунни­балайлийн­
някI­чIутIул­ккулла,

кьабагьунни­абад­шадсса­чагъана.
бакIру­кьус­диртунни­урттул­ва­тIутIал,
зума­тIисса­хханссар­зунттал­аьтара.

Дягъуй­буривавли­ссавнийсса­цIуртти,
Хъювхъу­тIий­лачIлай­дур­

дяркъусса­гъарал.
урттул­чIапIай­цIайтIий,­

ккиз­лавгсса­ккузри
Хханссар­бивчIайнисса­

булбулданул­макь.

Душманнайн­бакъаяв­ккулла­битайсса,
Щинъя­булбулданул­оьшиву­дурсса?

Халкь,­циванни­зуща­ядан­къашайсса
ХIикмат,­тIабиаьтрал­зунна­дуллусса?!

Чув­диявав­ттурлу:­къув-аьс­ва­гъарал
ишан­ласласийни,­яру­мурчIи­бан,
Чув­биявав­баргъгу,­жан­дуллалийни
ттурлугу­лагь­дурну,­

щинал­кIунтI­бутан.

бивтунни,­дагьунни­булбуллул­хъару,
Хъару­дакъа­булбул­

ххяллайх­бур­бишлай,
Ххяллу­ва­зунттурду­зурзутIи­буллай,
ардайх­ва­майданнайх­балай­бур­лехлай.

Мирза давыдов

Марияннуха
Оьрмулул­чагъирай
балай­тIий­буна,
бивтуну­бувтунна
ина,­мариян.
агь,­къабучIиссияв
вин­ва­дунъяллий,
балай­тIий­тяхъану
Оьрму­гьан­буван.

НякI­чIутIул­ккуллалул
РахIму­къабувну,
абадлий­лавкьунни
вил­тIутIул­яру.
ссутнил­сил­риртуну,
Ччуччайсса­кунма,
силул­ччуччин­бунни
вил­балайлул­чIу.

интту­тIутIал­мархри
ЦIу­шайсса­кунма,
ЦIу­лагай­дикIул­дакI,
вил­чIу­бавукун.
буссар­мудан,­буссар
уттигу­жущал
вил­бюхттулсса­чIугу,
зурул­симангу.

Минажат ухмачева

Чунмай лавгссара?
инт­ва­ссут,­мяш­къавхьуну,­на­дулувияв
Ца­ина­увкусса­лакку­балайлух.
микIирал­зунттуйхгу­ачIа­гьавияв,
Ччергъилттущал­ина­ккаккантIи­хьурча.

Гъинтнил­гьавасраву­ина­ххал­шара,
зуруйн­я­щутари,­хьхьичIгу­бацIара.
вай­лаккудушваврал­балай­тIутIийни,
вилмур­чIуних­луглай­гьулусан­шара.

агь,­кIинтнил­дякъийнгу­
мютIи­къашайсса

Щаращуйх­микI­бакьин­
ци­савав­хьуссар?

лакку­маз­–­ттиркьюкьи,­
балай­кьабивтун

мариян,­абадлий­чунмай­лавгссара?!
даниял Магьдиев

Агь, жул ххаллил 
Мариян!

Ттула ссил Марияннул аьпалун

агь,­ттул­зунттал­булбул,
зиялун­лавгсса.
къучагъсса­къарчигъай,
Хъаттирдал­цIавцIсса.

ГъалбурцIил­бувкусса
НузручIи­кунма,
батIул­бунна­ина
Дунияллия.

багъирдаву­булбулт
якьаману­бур,
Цалва­дянивату
ина­лавгун­тIий.

«Уча, Мариян, балай»

Сапижат ХIусмановащал

вил­оьрмулул­аргъгу
силул­ччурччунни,
вил­тIутIул­ардарав
Чявхъа­бувтIунни.

агь,­дянива­гъавгъсса
Чассагул­хIавий,
ХIайп­бакъаяв­вил­чурх
янсаврал­ччуччин.

мукъуйгу­цIу­бусса,
мурччай­пиш­ххуйсса,
Цинявннан­аьзизсса
Ххаллил­мариян.

вил­ххуйшиврул­хъирив
Хъювхъу­къатIисса
уртту-тIутIиврагу
ардарав­дакъар.

вай­лакрал­зунттаву
вил­узданшиву
абадул-абадлий
ЭкьинантIиссар.

Циняв махIрум бувну
агь,­инай,­мариян,­заннал­малаик,
Циняв­махIрум­бувну,­лавгунна­ина.
баргъ­бугьайсса­кунма­лухIи­ттуруллал,
лавмартсса­бивкIулул­ххяппа­дирзунни.

вил­балай­бавманал­дакIний­нур­лахъай,
иминшиврул­дакIгу­щаллара­дуцIай,
бирлиянтрал­ляълуй,­аьрщарал­хьусса,
абадлийгу­вил­сий­лекъащантIиссар.

агь,­ттул­зунттавусса,­ина­авлул­оьрчI,
ГъалбурцIил­ххяппурттал­ясир­бувусса,
утти­­ина­жуща­абад­зевххунна,
вил­аслийсса­симан­дакIний­яданну.

талихI­машан­ласун­щища­бювхъуссар
Щавуйн­дурккунна­дур­

ттигу­жул­дакIру.
буссара,­буссара,­ина­буссара,­
Гьарца­кьини,­ссятгу­жущал­буссара!­

Муслимат АхIмадова

Миллатрал дакIний
авгу­бивтун­бувтунни,
бахIахъругу­кьавкьунни,
амма­вил­бюхттул­балай
бивтун­бутан­къавхьунни.

вил­чIуниву­–­макьнатIис,
такьвалуву­ччаврил­ццихь,
Шинну­циксса­гьарчагу,
миллатрал­дакIурдин­гъис.

ккулла­вийн­къавщуссарча,
Щуссар­лавмартнал­къюкIлийн,
ина­тIурча,­буссара,
мудан­миллатрал­дакIний.

загьрани Аьбдуллаева

Уча балай
жул­зунттал­булбул,­ина,
жун­лайлатулкьадрияв,
Юхссагу­халкьуннахсса
Ччаврил­дакI­ччучлай­дияв?

вил­балайлул­чIу­бавну,
къума­ратIгу­гьарта­шай,
къурув­хъунил­марщагу
зунттуну­чIалан­бикIай.

уссаксса­ва­аьрщарай
инсан­балайлух­мякьну,
Дунияллул­гъунттулу
бакъассар­вингу­бивкIу.

вана,­уттигу­вана,
Хъат­ришлай­азарда­ка,
уча,­мариян,­балай
жул­мякь­къаливххуннича!

Рамазан Рамазанов

* * *

вил­­балайлул­чIу­бавма,
ХIайран­­хьуну­личIайва,­
зунттал­неххардил­ххурхху
вичIилий­пахъ­багьайва.

Гьава­буван­гьаз­хьусса
лелуххант­гьурххи­шайва,
Ххивну­нанисса­авгу
Ххяллаву­аглан­шайва.

«баврув,­авчитал,­баврув,
бардув­зунттай­бахIахъру?!»
вари­махъра-махъ­дурсса
булбулданул­калима.

дундар ХIажиев 

Уча, Мариян, балай

ардарав­тIутIивгу­силул­ччуччийча,
зунттаву­аврдалгу­зума­учача,
микIиран­бакьийча­бявкъу­щаращив,
бюхттул­барзунтталгу­лухIи­лаххийча.

Наранжи­тIутIивгу­микIирал­кьатI­дай,
паранну­дагьувкун,­

щюлли­къур­ччуччай,
НякI­чIутIул­ккуллалул­рахIму­къабувну,
абадлий­лавкьунни­вил­ссурмав­яру.

маоьрду­бувача­лакрал­щархъаву,
леххаву­учача­зунттал­неххардил,
барашин­дувача­балай­ххиранал,

балай­бунагьривав­–­
ттупанграл­бивчIан?

Эшкьилул­аьламрал­дягъу­дугьийча,
ХIакьсса­ччаврил­балай­бяливчIссар­

куну,
Душваврал­бавахъал­мурад­чIа­чинссар,
ЧIу­ххуйсса­ссурухIи­къахьуннав­куну.

Гулизар Султанова

ш. Шахьуйми

ТIутIив силул хьунни
ЦIу­лерщунни­цила
кIиришивруву,
тIутIив­силул­хьунни
марцI­ххуйшивруву.

Гьавасрал­чагъраву
Гьаз­хьусса­балай
бяливчIунни­дурсса
лавмартшивруву.

Ссугъури увайсов

Шахьуйми
сонет

Цири­ччисса­яла­зун:
лултту­кьакъур,­ялтту­сун,
ябацIайний­яхъулу­–
Ца­щугълу­щарнил­кюру.

сун­бувцIусса­бургъилу
Дюхлулул­мурчал­асар…
сунух­рирщусса­хханссар
марияннул­ччергъилу.

ливккун­щарнил­къирагърай,
Хъяй­бур­ччикку­гъирарай:
Хъяхъа­увкуну­дурив
Хъахъи­ккурмузул­тIутIив?

яхъанахъу,­чIири­щар,
Хъун-Неххал­ххуй­чIунищал.

Руслан башаев

Щурагьи. Хъаннил училище. 1955 ш.

«Уча, Мариян, балай»

Учи тельтуран кумагран

Лакку маз: аьламатру ва эмаратру

аьчух­ чIурду­ чичрулуву­ ккаккан­
баврил­ кьяйдарду­ жям­

дуллай,­ дулун­ бюхълай­ бур­ укунсса­
редакциялий:­

Лакку мазрал орфографиялуву 
къумами аьчух чIурду шанма журалий 
ккаккан байссар:­

I)­ мукъул­ ва­ слограл­ бакIрай­ –­ аь , 
э, оь­бивхьуну­:­аьш -- Мааьзат, элму -- 
шаэр, оьрму – маоь;

2)­ бавщу­ чIурдал­ хъирив­ (­ /хI/­
личIаннин)­–­я, е, ю­бивхьуну:­мяр, мечI, 
бюрх;

3)­ /хI/­ буми­ мукъурттиву­ –­ а, и, 
у­ бивхьуну:­ хIан – махIла, хIинча – 
ттихIин, хIун – бухIан.

2. Аьчух чIунил хIарпру аь (я), оь 
(ю), э (е) чичайссар:

I)­ цалчинмур­ слограву­ мукъул­
бакIрай­ва­бавщу­чIунил­хъирив:­аькьлу, 
кьянкьасса;­оьрчI,­бюрни; энчI, мечI;

2)­кIилчинмур­слограву­аьчух­чIурдал­
хъирив­ вай­ мукъурттиву:­ тIааьн, 
нааьна, нааьрачи, бааь, маоь, тIабиаьт, 
Мааьбия, Мааьзат; тIаоьн; маэшат, 
раэят, шаэр, даэ, Саэд, Саэдат;

3)­кIилчинмур­слограву­личIи­бай­ъ­
лишандалул­ хъирив­ вай­ мукъурттиву:­
чIалъаь, пиръаьн, малъоьн, хIурулъэн;

4)­ мукъул­ кIилчинмур­ ягу­
шамулчинмур­ слограву­ къумами­ аьчух­
чIурду­ хасъсса­ хIарпирдайну­ (я, ю)­
чичайссар­ вай­ мукъурттиву:­ зунняв, 
циняв, ччиккумяв, битIянхъ, тавакъюъ, 
цIурюкьин, шанувкьюну;­

5)­ мукъул­ бакIрай­ инкар­ бай­ бутIа­
къа-/­ма-­бусса­чIумал,­махъру­чичайссар­
га­ бутIа­ бакъаний­ кунма:­ бюхъан – 
къабюхъан, аьркинни – къааьркинни; 
маоьвчара, мабюкьара;

6)­ гьанурду­ тикрал­ хъанахъисса­
мукъурттиву­ ва­ бавзу­ мукъурттиву­
гьанурдавусса­ къума­ чIурду­ чичайссар,­
ми­гьанурду­цивппалу­чичайсса­журалий:­
пIяй-пIяй тIун, пIякь-шякь тIун, 
шаттабюкьу, хъуслякъу, Аьлиоьмар, 
МахIаммадаьли.­

БувчIин баву:­ бавзу­ мукъурттиву­
(хъунмурчIин­ инсантурал­ цIардаву)­
гьанурдал­ дазуйсса­ аь, оь миннул­
хьхьичIсса­ бавщу­ чIурдая­ личIину­
зумух­ ласайссар­ (яни­ ми­ ца­ слогравун­
къабуххайссар):­МахIаммад-аьли.

3. Алфавитраву хIарпру я, ю, э, е (о, 
ё) цамур мяъналийгу ишла даву 

вайра­ хIарпру­ лакку­ алфавитраву­
ишла­дайссар­цамур­«къуллугърайгу»:

I)­ оьрус­ мазрава­ лавсъсса­
мукъурттиву­ миннул­ ккаккан­ байссар­
оьрус­ мазраву­ ккаккан­ байми­ чIурду:­
ясли­ /йасли/,­ океан­ /акиан/,­ эхо, мэр, 
термин, тетрадь, трест, компьютер 
ва­ц.;

2)­ лакку­ мукъурттиву­ я, ю, е­ ишла­
байссар­ мукъул­ бакIрай,­ аьчух­ чIунил­
хъирив­ва­личIи­бай­ъ­–лул­хъирив­/йа/, 
/йу/, /йи/­ккаккан­бан:­ялув, лаян, Юсуп, 
буюр, даен.­

укунсса­ дур­ цIана­ лакку­ мазраву­
зузисса­ аьчух­ хIарпру­ чичаврицIун­
дархIусса­ кьараллу.­ вай­ даххана­
къадурссаксса,­ вай­ ишла­ дуллан­
буржссар­ гьарца­ чичаврицIун,­ текстру­
бищаврицIун­бавхIусса­идарарттай.

Бавщу чIурду  ва миннул хIарпру
 Орфографиялул кьяйдарду

1.Бавщу чIурдал журарду
Лакку мазраву гъалгъалул бавщуми 

чIурду (согласныйрду) 4I буссар. Ми 
лявхъусса кIану ва  лявхъусса куц  
хIисавравун  лавсун, укунсса кьюкьрайх 

бачIайссар:
Ва таблицалуву  ккаккан бувну бакъассар 

мурччив ккуркки дурну  зумух ласайми   
чIурду: гв  (гва инсан), ккв (ккваччи), кв  
(ква), кIв  (кIва  зунттуй), ччв (ччван, 
ччвисса), хьхьв (хьхьви)  ва ц.  Цавай 
лугъатирттаву (вицIхъиял  жура) ва хасият 
дакъар, гайминнуву ми чIурду цIанагу  
яхьуну бур.   Мунияту   мукунсса  чIурду  
зумух ласаврил  вариантру  бур.

КIай гъалгъалул чIурдал (фонемарттал) 
алфавитраву  цинна хасъсса хIарп дуссар.  
Агарда кIай хIарпирдал ккаккан байсса 
чIурду даин ца куццуй  зумух ласайсса  
бивкIссания, чичру бигьасса дикIантIиссия. 
Амма  махъру зумух ласавриву  бюхъайссар 
личIи-личIисса дахханашивуртту дикIан. 
Ми дархIуну дуссар:

I) лакку мазрал лугъатирттаву махъру  
личIи-личIину  зумух ласлай бушивруцIун, 
масала, литературалул мазраву  аьркинссар  
учин: бишин, лишин, шичча, ришлан, 
ттукри, ришлан, цаппара лугъатирттаву 
учайссар: бихьин, лихьин, шикка,  ттуккри, 
рищлан ва ц.  

2) ца чIунил гамур  чIунийн цила асар 
биян бувну, га  баххана шайссар,   амма 
мукунсса дахханашиву чичрулуву ккалли 
къадайссар.  

Литературалул лакку маз учайссар  
ца кьаралданийн бувцусса, жяматрал ца  
журалий ишла байсса, хаснува кказит-
журналлай,  радио-телевидениелий,  циняв 
лакран бувчIайсса мазрайн. Му  журалул 
мазри школардай ва цайми  дуккаврил 
идарарттайгу  лахьхьайсса, му мазрайсса 
чичрулунни  орфографиялул кьараллугу 
ккаккан дурсса. 

Амма бавщу чIурду  чичаврицIун  
дархIусса кьяйдарду я миннул сводраву, 
я  школалул  учебникирттаву хъинну 
ссуссукьуну дуллуну дур. Масала,  цала 
щархъал  лугъатирттай  гъалгъа тIисса  
дуклаки оьрчIансса  бувчIинбавуртту 
учебникирттаву дикIан аьркинни. 
Фонетика  лахьлай бур 5-мур классараву. 
ЦIана ттул канилу бур  Гь.ХI. Буржунов 
ва  Н.С.Джидалаев  авторсса  лакку 
мазрал учебник (I995 ш.). Муниву  утти   
дахханашивуртту   хьусса-къархьусса 
ттун къакIулли, мунияту  ттул ихтилат ва 
учебникраяр.

2. Бавщу  чIурду лагал шаврил 
журарду

ЧIурду лагал шаву учайссар цаваца 
мукъуву, мукъул формардаву ца чIунин 
кIанай  цамур чIу  бучIаврийн. Мукун лагал  
шайссар аьчух чIурдугу (махъ – мукъул, къяс 
– къюссул,   барцI – бурцIил), бавщу чIурдугу 
(шатта – шатлул, ттаркI – ттурчIал). 
Му школалунсса учебникирттавугу ккалли 
бан аьркинсса затри.

Бурганну цаппара лагалшавурттах ва 
миннул журардах

ХIурасса  ва чIувусса чIурдал чутру  
бушиву  – му лакку  мазрал  яргсса 

хасиятри. Амма кIулну бикIан аьркинссар 
литературалул мазраву   ми куннищал 
ку лагал  хъанай бушиву: чIувуми зумух 
ласайссар, чигу-чичайссар   так аьчух 
чIурдал хьхьичI буний, мукъул ягу слограл 
ахирданий бавщу чIунил хьхьичI ми хIурами 
чIурдайн кIура баяйссар, чичрулувугу  
баллалисса куццуй чичайссар: ччаппа – 
ччапри, шатта—шатри, ттукку – ттукри, 
ккацца – ккацри, ччуччин – ччучлан, кIисса – 
кIисри, лахьхьин – лахьлан, даххан – дахлан, 
бякъин – бяхълан,    дащан –  дашлан. Ва 
кьяйда  учебникраву  ккаккан дурну дур. 
Шикку чичаврил фонетический принцип 
ишла хъанай дур. Ваних къулагъас  ххи дан 
багьлай бур вай чIурду баххана къашайми  
лугъатру бусса  щархъаву (цIувкIуллал, 
ккул-хъусращиял махIлалий). Укун 
чIурду лагалшаврийн элмулуву учайсса  
«позиционные чередования» (мукъувусса 
позиция, кIану хIисавсса лагалшавуртту) 
куну.  

Вайннуха лархьхьусса  лагалшавуртту 
дур /м/-лул ва /н/-лулгу. Лакку мазравусса 
мукъурттил яла духмур къатливу /м/ хьуна 
бакьлай бур так аьчух чIурдал хьхьичI,  
мукъул ахирданий ва бавщу чIурдал хьхьичI 
/н/-лийн  кIура баллай: сун – сумал, чIюн – 
чIюмул, сими – сунттул, сан – самул, хъан 
– хъамул, шан – шамул. Махъ мазравун 
бувкIми мукъурттиву ва кьанун зий дакъар: 
ислам, икрам, ссалам, аьлам, аьлим ва ц. 
(укунсса махъру обратный словарьдануву 
кьунничIасса  бур – вай лякъин бигьа бувсса 
Э.Х.Аьбдуллаевлун ттуршвагу  барчаллагь).

БацIанну цаппара  цаймигу 
лагалшавурттай – мазрал тарихраву ца чIунил 
кIанай  цамур чIу ишла хъанан бикIайссар. 
Мукунми лагалшавурттайн элмулуву 
«исторические чередования» (тарихийсса 
лагалшавуртту учайссар). Мукунсса хасият 
хьхьичIра-хьхьичI дархIуну дур махъ  
ххинилул (велярные) чIурдащал –/ г, кк, 
к, кI, хь, хьхь/. Ми бусса куццуй яхьуну 
бур /у/-лул хьхьичI ва мукъул ягу слограл 
ахирданий, /а/-лул ва /и/-лул хьхьичI  миннун  
кIанай  хъанай бур /ж, чч,ч, чI,ш, щ/: иржа 
(← ирга) – ирглий, личча (←ликка) – ликри 
(←ликкри), кьунча (←кьунка) – кьункри, 
цулчIа (←цулкIа) – цулкIри, цуша (← цухьа) 
– цухьри, лащан (← лахьхьан) –лавхьхьусса. 
Укунсса дахханашивуртту  къархьуну дур 
вай чIурду мурччавухсса (лабиализованные) 
бусса чIумал: га (гва), ккаччи (ккваччи), ка 
(ква), кIа (кIва),  хьахьа (хьвахьва ), хьхьи 
(хьхьви) ва ц. Ва хасият зий диркIун  дур 
чил мазурдива букIлакIисса мукъурттивугу:   
барачат (баракат), чири (кири), чапур 
(капур), Чарин  (Карин) ва ц. 

 Укунсса лагалшавуртту  ца 
кьаралданийсса, циняв лугъатирттаву 
цакуцну хьусса дакъар. Масала, лит.   мазраву 
– кIисса, кIихь,  лугъатирттаву – чIисса, 
чIихь. Ягу лит. мазраву – шичча, мичча, 
бишин, шашан , лугъатирттаву – шикка, 
микка, бихьин, шахьан. Вай кIанттурдугу 
учительтурал къулагъас аьркинсса 

кIанттурдур, литературалул мазрал ва 
кIанттул лугъатирттал личIишивуртту 
оьрчIан бувчIиншиврул.

ЧIалачIиссаксса, тарихий лагалшавуртту 
хъанан диркIун дур  XVIII аьсрулул аралуву, 
му заманнул чичрурдаву  ми дакъар. 
Му  кьаралданийн мютIи хьуну бур чил 
мазурдивасса    махъругу: барачат (баракат), 
ттучан (тукен), чалагъай (кялагай), жалин 
(гелин), чири (кири) ва ц.

3. Жинсирал аффиксру ва миннул  
хасиятру

Лакку мазраву существительныйрду 
жинсирдайх (группардайх) бавчIуну  буссар,  
махъми цаппара гъалгъалул бутIри (глаголлу, 
числительныйрду, наречияртту) жинсирдайх 
баххана хъанай буссар, цала формардавусса  
аффиксирттайну  цIанил падежрайсса 
существительныйрал  жинс ккаккан дуллай 
(инсан ур, баргъ бур, ссав дур). Школалул 
грамматикалуву мукунсса класс (жинс) 3 
бур (ца числорал формарду хIисавравун 
ларсун), элмий грамматикарттаву ва  
лакку-оьрус словарьдаву  ми мукьва бур, 
кIирагу число хIисавну.  Шикку хIисав 
банну  шанна  жинс (класс, группа) – I-мур 
жинс в («ур группа»), 2-мур жинс  б  («бур 
группа»), 3-мур жинс д («дур группа»).   
ЧIяру числорай бур так 2 жура: бур учайми 
(мунивун  бухлай бур му 2-мур жинсирал 
махъру ва чIяру  числорайсса   арантурал 
ва хъаннил цIарду); дур учайми  (мунивун 
бухлай бур 3-мур жинсирал махъру, чIяру 
числорайсса  хъаннил цIарду  личIаннин). 

Шикку жува бацIанну жинс ккаккан 
дайсса аффиксирттай – ми бур бавщу  
чIурдайну ккаккан бувну (цаппара 
аффиксирттаву  миннул хъирив аьчух чIу 
/а/ бур: -ва/-ра, -вай, -май/-ппай, -ннай/-
рдай). 

3.1.  Жинсирал аффикс В 
Арантурал жинс ккаккан дайсса аффикс 

в мархлул хьхьичI глаголлаву ва лит. мазраву 
–  числительныйрдал суффиксраву яхьуну  
бакъар: ур, учIан, ачин, иян; ацIа, шама, 
мукьа, ряха, арула, урчIа (цая, кIия, мяйя – 
аьчух чIурдал лях /й/ багьну бур). Му бакъа 
хьуну бур цаппара бутIраву ва кумаграл 
мукъурттивугу /н/ -лул хъирив: арс цачIан(_ )
а  уцин / душ цачIанма буцин/,  цIарал кацI 
кун(_)асса жагьил   / кунмасса душ.  

Мархлул вив  инфикс -в- ишлану бур 
гьартану, 2-мур жинсгу («бур группа»), 
инсантурал цIардал чIяру аьдад ккаккан 
даврил буржгу цийнма лавсун: ппу увкIунни, 
оьл бувкIунни;оьрчIру лавгунни, душру 
лавгунни, хъами лавгунни. 

/Явара кIулну бикIан: чIявусса  
гъалатIру бур чIяру  числорай хъами  
формардаву «дур» группалун «бичлачисса», 
хъами ларгунни  тIисса ва чичлачисса. 
Ми лит. мазрал кьараллава личлачисса 
кIанттурдур. «Хъаннил группалия» ихтилат 
личIину бан аьркинну бур/.

Жинс ккаккан даврил «къуллугъ»  
ва аффиксрал  кьавабивтун бур кIану 
ккаккан байсса послелогирттаву: лув, ялув, 
чIарав,  хъирив, дянив, зуманив; цаппара 
наречиярттаву ва существительныйрдал 
кIанттул падежирттаву: кьатIув, цIив, 
арив, зунттув. Укунсса, тIиртIусса 
пространствартту  ккаккан дайсса формарду  
жинсирдайх даххана  шайсса диркIун дур, 
цIанагу  цаппара лугъатирттаву даххана 
хъанайнна дур (хIухчу арив уссар, ятту ариб 
буссар, арир щин дуцин).

/Ялун ххи бан: Ттул пикрилий, ва 
журалул мукъурттивусса – в кIану ккаккан 
бай аффикс –ву -ращал, мунил кутIа був 
вариантращал хIала бакьлакьаву къатIайлар.  
Виваллил (инессиврал)  сериялул  аффикс 
–ву лугъатирттаву ливчIун бур  бухмур 
журалий, -бу тIий: къатлубу, чIирабу. 
На личIи дуллалимур  серия тIурча   
(интерэссиврал серия) цамур серия дур, 
ттинин лакку мазраву ккаккан къадурсса, 
цайми  дагъусттан мазурдиву дусса (шикку 
муния ихтилат кутIа банна).  

Хъиривгу буссар

Филологиялул элмурдал кандидат, 
доцент Р.Г.ЭльдАРовА

Жижара

ИлИяслул 
арс Ханов 

МаХIаММадХIажИ 

уттигъанну­дунияллия­лав-
гунни­ ххаллилсса­ инсан,­или-
яслул­ арс­Гъумучатусса­Ханов­
махIаммадхIажи.­ ва­ увну­ ур­
1938-ку­шинал.­ ЧIивину­ уну-
ва­ нитти-буттацIа­ хьусса­ ва-
нан­ нинушивугу­ дурну,­ ччан-
найгу­ацIан­увну­ур­буттарссил­
аьтIикатлул.

махIаммадхIажинал­1956­ши-
нал­буттал­шяраву­школа­къур-
тал­бувну­бур.­тания­шинмай-
мур­ ванал­оьрму­бавхIуну­бур­
Ростов-на-­Дону­шагьрулуцIун­
–­70­шин­дурну­дур­тикку­яла-
пар­хъанай.­

 Поэма

лавгссия­вагу­талан
жула­аьрасатнахлу,
бурж­бунутIий­бивхьуну,
талан­ватандалухлу.

бюхъаншиврул­жущава
­яхъанан­ва­дунъяллий,
Дакьаврий­ва­дусшиврий,­
паракьатсса­оьрмулий.

­НурмахIаммад­десантник,
­аслансса­талатала,
Душманнал­лажиндарайн­
Цувалу­данди­увксса.

Дагъусттанлув,­зунтталчу,­
бюхттул­барзунттал­лачин,
жандалий­хIайп­къакуну,
Гьалмахтал­ххассал­бувсса.

аргъирайн­биллалисса
­Оьрму­бяличIан­бувну,
ина­вищала­архIал
пякь­чин­­бувна­душмантал.

ЦIуну­бувсса­чIивитIул­
яругу­хьхьичI­бавцIуна,
лухIи­варсигу­лавххун,
­бурттигьу­ялун­ивна…..

Цинявппа­миллатирттан­
ина­язисса­арсра,
Оьсса­душмантураща
­ватан­дуручлай­ивкIсса.
­
­ЧIаку­мурадран­бувсса
­вила­душнин-чIивитIун,

Дагъусттаннал зунттал арс
НурмахIаммад ХIажи махIаммадовлул аьпалун

интнил­багъру­тIутIаву
­аргъирай­бикIаншиврул.

бухьунссия­вил­душгу­
анавар­буклай­ляхъан,­
Цила­чаннасса­симан­
ккаккан­дан­вин­бахшишран.

ОьрчIру­оьрмулул­аргъри,­
ЦIан­хьхьуниву­тIимурдур­–

вингу­талихIну­хьуссар,­
Хъинбалдаран­лявхъуссар.

бюхттул­барзунттал­арсра,­
ЦIанин­лайкьсса­къучагъра,
­Нинугу,­ватангу­вин­–
­Ца­ххазинану­бивкIссар.

­махъва-махъсса­вил­чагъар­
­маччаначIан­чивчусса,

­бивкIссар­ми­ххирашиврул
­мукъурттил­вибувцIусса.

пухълуннал­аманатран
­ина­даччин­къадурссар.
­Нитти-буттал­цIанийгу
­ттангъа­хьун­къаивкIссара.

вил­дакIниясса­чаннал­
Дуниял­чанна­лархъссар,
­Цинявппа­ппухълу­вищал­
Ца­кьюкьлуву­бавцIуссар.

«Гьура»­тIисса­вирттаврал­
ЧIу­бюхттулнийн­гьаз­хьуну,
«Гимн»­хьуну,­дунияллул,­
Халкьуннавух­ппив­хьуссар.

аьтIисса­цила­ниттил
­ЧIаврунная­макь­лихьлай,
вил­душ­бур­хIакьинугу­
Нину­паракьат­дуллай.

–­мааьтIурда­ттул­бавай,­
­­­пахру­бува­буттая,
­­­На­вихра,­аьзизсса­ппу,­
­­­абадлий­сагъну­уссар.

виричунал­чувшиврун­
багьа­бищун­къашайссар,
­бусаларду,­саннарду­
вин­хас­дуллайна­буссар.­­

Дагъусттаннал­ссавруннайх
­кьурукьру­лехлай­буссар,
«Расуллул­кьурукьирттал»
­кьюкьлувун­ца­ххи­хьуссар.

вил­кIалабарзгу­буссар
­бюхттул­зунттал­дяниву,
вил­ниттилгу­ках­чайссар­
вил­суратрайх­ттюнгъану.

ппу­–­ххаллилсса­полковник
пахрулий­ур­уруглай,

ДакIниву­къюву­дуна,
­ЧIалай­ур­­кьянкьа­дуллай.

заннал­чичру­къучагънан,­
ЦIанихсса­духьунссия,
ЦIурттаву­вил­цIа­чичин
­Нясивну­духьунссия.

ппугу,­арсгу­–­саллатIтал­–­
Дакьаврихлу­талаталт,
бюхттулсса­аьрасатнал­
­ЦIакьсса­ттарцIруну­хьусса.­

Дунияллий­оьрмулул
­Дуцин­личIи-личIиссар,
виричушиву­дуван­
Ччи-ччинаща­къашайссар.

НурмахIаммад­вищагу­
ХьунтIиссия­яхъанан.
зунттал­марцIсса­гьавалий
­талихIрай­кулпатращал.

вил­чувшиврул­ттугълилу
­бакIру­хьхьичIун­дирчуну,
бавцIуну­бур­вил­дустал,
­вил­аьралий­гьалмахтал.

вайннащал­ца­кьюкьлуву
­буссар­буттал­буттахъул­–­­
яхI-къирият­ирсирай
тарихраву­кьадиртсса.

къалахланнав­ниттихъул
­лухIи-цIансса­яннарду,
къахъятIуннав­къювулул­
вайннал­алвагьсса­дакIру.

къабулланнав­дяъвирдал­
Ниттихъул­арсваврацIа,
­къазехланнав­арсругу
­ппухълуннаща­дяъвирдал.

 Шамай КъАзАнбиевА,
 яруссаннал «ХIакъикьат» 

кказитрал корреспондент
Таржума 

Аминат АХIМАдовАл

Ростоврай­ванал­къуртал­був-
ну­бур­машлул­институт.­Дук-
каврия­махъ­грузчикная­тIайла­
хьуну­ хъунмасса­ ттучандалул­
директорнайн­ияннинсса­ ххул-
лу­бивтун­бур.­

махIаммадхIажи­ия­ гьарца­
чулухунай­итххявхсса­чув,­ ххи-
рая­ ванан­ спорт.­Школалийгу,­
институтравугу­ спортравух­чя-
лишсса­ гьурттушинна­дайссия,­
ва­цувагу­боксрал­спортрал­ма-
стеръя.­Ростоврайсса­лакрал­ди-
аспоралул­ вирдакIъя,­ хъатIай-
хъиншивурттай­ тямадагу­ вая.­
архсса­шагьрулий­ялапар­ хъа-
най­цува­унугу,­ тачIав­кьакъа-
диртуна­ буттал­ кIанттущалсса­
дахIаву.­­

«илчи»­кказитгу­чичайссия­
гьарца­шинах,­му­бучIан­буллай­
уссия­ 35­шинал­мутталий,­ма-
кьаларттугу­ чичайссия,­шяра-
валлил­хозяйствалиясса­ темар-
ду­ ххирая.­ЧIявусса­ инсантал­
бусрав-барчаллагьрай­ванал­цIа­
зумух­ласлай­буссар­хIакьинусса­
кьинигу.­­­­

махIаммадхIажи­ аьпа-
лул­ шаврил­ кьурчIишивугу­
кIидачIлай,­ жижара­ буллай­
буру­ ванал­ кIивагу­ душнихь,­
ва­махъсса­гъан-маччанахь,­ла-
крал­диаспоралул­вакилтурахь,­
дустурахь.

махIаммадхIажи­имандалий­
лавгун­хьуннав,­алжаннул­ххари­
аннав,­гьав­нурданул­дуцIиннав,­
махъми­оьрмулия­щалихханнин­
битаннав.­­­­

Мурад оьМАРов – дус 

мероприятие­ дайдирхьун-
ни­ къуллугърал­ бурж­ барт-
бигьлай­ ­ жанну­ дуллусса­ Ро-
сгвардиялул­ аьралитурансса­
гьайкалдануцI­тIутIив­дишаврия.­
Цаппарасса­гьантрай­жагьилсса­
хIаписартуращал­ дунни­ аьра-

1999 шинал сентябрьда-
нул 5-нний Басаев ва Хаттаб 
бакIчисса дунияллул халкьун-
нал дянивсса къачагътурал 
кьюкьри ххярхссар чачаннал 
аьрщарая ЦIуссалакрал район-

Аьралий вузирдал выпускниктал 
Дагъусттаннай

луннал­ва­политикалул,­техника-
лул,­ихтиярдал,­огневой­ва­физи-
ческий­хIадуршиннарал­заняти-
яртту.­курсантътурал­дуллунни­
циняв­дарсирдал­зачетру.­меро-
приятиялул­лагрулий­опыт­бусса­
хIаписартурал­лейтенантътуран­

къуллугърал­ххуллий­бучIи­лякъ-
инсса­ ­мюнпатсса­маслихIатру­
бунни.­батIаврил­хIасиллу­дул-
лай,­махIачкъалаллал­соедине-
ниялул­ командирнал­ хъирив-
чу,­подполковник­Олег­паклул­
кIицI­ лавгунни­ хIаписартурал­
хIадуршиннарал­лавайсса­дара-
жа­ва­барчаллагь­увкунни­мин-
нал­хIарачатрахлу.

   Андриана АьбдуллАевА   

Барткъалавгсса мурад

далийн, яла къизгъинми дяъви-
лул ишругу най бивкIссар гьа-
мин ЦIуссалакрал райондалий. 
боевиктурайнсса­ яла­ гужмур­
къарши­бацIаву­дурну­диркIссар­
шикку.­ЦIуссалакрал­шяраву­

кIанттул­ милицалтрал­ ва­ли-
пецкаллал­ОмОН-далул­кьюкьа­
цIакь­ хьуну­ диркIссар­РОвД-
луву­ ва­культуралул­къатраву.­
боевиктурал­умуд­бивкIссар­ми­
кIивагу­кIану­цала­кIунттихьхьун­
ласунсса­ ва­ цайнма­ къарщи-
ну­бавцIуми­ясир­бансса.­амма­
миннал­хиял­ссайнчIав­къабув-
кссар,­ми­гъагъари­бувссар­мус-
лим­ Даххаев­ бакIчисса­ жула­
вирттаврал.­Нюжмардул­мутта-
лий­къизгъинсса­ талатавуртту-
гу­хьуну,­ахиргу,­ ­экстремистъ-
тал­ дардагъил­ хьун­ бувссар.­
Гьай-гьай,­ хьуссар­бивщуссагу,­
ливтIуссагу­жула­ополченцынал­
ва­федерал­аьралуннал­кьюкьра-
ву.­телевышка­дусса­лахъазант-
туй­махъва-махъсса­ккулла­­бух-
лаганнин­талай­бивкIсса­Халид­
мурачуев­ва­мутай­исяев­лайкь­
хьуссар­аьрасатнал­виричунал­
цIанин.

ХI. Аьдилов

махIачкъалалив хьунни Дагъусттаннайн Нацгвардиялул 
МахIачкъалаллал соединениялул аьралий частирдаву къул-

лугъ бан бувкIсса ведомствалул аьралий вузирдал выпускниктура-
щалсса  хьунабакьаву. 

Жула вирттал

«Илчи»-маслихIатчи
­
­ Лакрал 

халкьуннал 
учаларттава

Щялмахъ бусу вих къа-
шайссар. 

Щялмахъ бусул бара 
чIаравва икIайссар. 

Щялмахъ бусул кьабакI 
тIартIссар. 

Экьиларг щинай гьарахъ-
алу зун къадикIайссар. 

Яла кутIамур ххуллу 
тIайламурди. 

Аькьлу бакъу пахрулувун 
лагайссар. 

БарцI нигьабусан бан 
кьунча бувкIун бур. 

Вил тур дайлсса духьур-
чан, ттулссагу ххарарая 
дурсса дакъар. 

Вил дакIуксса бакъухъ 
ччива буччиннин букан. 

ВилцIун пахру буллай 
бивкIссар тIар цил ппу бал-
чанни тIий. 

Дунияллул заллу хьусса 
ххай занай ур. 

Дунгъузран кIяламургу, 
лухIимургу цава-цар. 

Ина чIира ба, на, кIисса 
щуну, лекьан банна. 

КъуртI хъиншиврийн 
къадуккайссар. 

Лагьну къаагьан, бюхт-
тулну малехларда. 

Мукъурттил гьарахъалу 
гьанагьи къадайссар. 

Пахручинайн хъяшхъар 
багьайссар. 

Тинай хьурчан – ппу, ши-
най хьурчан – нину. 

ТIюхчара чувнал, цала 
нех цала хъун даншиврул, 
гьарччалтту бавтIссия 
тIар. 

Гьавалул тагьарМАХIАЧКъАЛА

ДЯРКъу-ГъИЛИШИВу (С0)

* * *
ЦIупар­чIярумур­чIумал­ри-

щайсса­ лахънийхри.­муния-
ту,­ цайми­ иширттаву­ лахъну­
бикIарчангу,­ цIупар­ тIутIиний­
лагьний­ва­лагьну­хъинссар.­

* * *
Шаппа­бухьурчан,­гъапI­учин­

бувну­ лакьира­ чIавахьулттив,­
форточкарду,­нузру.­Ххярацулт-
тивухгума­бюхъайссар­«шаровая­
молния»­къатлувун­духхан.

* * *
зува­ кьатIув­ бунугу,­шап-

па­бунугу,­ток­ххуйну­бачайсса­
затрачIан­гъанну,­мунийн­щун-
ну­мабикIари.­

­архну­бикIира­электропро-
водкалия,­токрал­ххаллая,­транс-
форматордая,­антеннардая,­ча-
пардая­ва­муххая­дурсса­цайми-
гу­ затирттая,­ хаснура­ хъунисса­
лагрулулминнуя.

ЦIупардануща 
бурувччуну бикIаншиврул

Гъинттул чIумал гъаралуннищал къув-аьсгу, цIупаргу чан къа-
шай, хIатта ссуттилгума, инттугума. Шай инсаннайх цIупар 

рирщусса, паранну дагьсса кIанттурдугу. Чивчумунила буккан 
къашайнугу, цаппарасса маслихIатирттая зарал къахьунссар, 
хайр бакъа.

* * *
къув-аьс,­ цIупар­ тIисса­

чIумал­ сотовый­ телефон­ишла­
къадурну­хъинссар,­ванил­цIупар­
кIункIу­дувайссар.

* * *
къув-аьс,­ цIупар­ тIисса­

ч Iумал ­ къувт Iи ­ бивчуну ,­
хIаятраву­ (къатлуву)­ пач­ лав-
хъунгу­къахъинссар,­пуркIуралгу­
дуссар­лахъсса­ электропровод-
ность.

* * * 
лещира­шарда­дусса­циняр­

электроприборду.

* * *
кьатIув­ бухьурчан,­ лахъ-

сса,­тIивтIусса­кIанай­бавцIуну­
къахъинссар.­мюхчаннийн­бух-
харча,­хъинссар.

* * *
вацIлуву­ бухьурчан,­ гьанс-

са­ цамур­ кIану­ бакъахьурчан,­
мюхчан­ хьун­ аьркинссар­ лагь-
сса­мурхьирдалу.­

* * *
лахъсса­ягу­цуппалусса­мур-

хьиралу­ бацIан­ къабучIиссар.­
мукунма­лахъсса­ва­ тIивтIусса­
кIанайгу.

* * *
агана­ хьхьичIра­ паранну­

дагьсса­кIану­бухьурчан,­микку­
бавцIунугу­къахъинссар.

* * *
авлахърай­ ягу­ къурув­ бу-

хьурчан­аьрщарай­кару-ччанну­
тIитIин­дурну­щябикIан­ягу­ут-
тубишин­къабучIиссар,­ паран-
ну­дагьарчан,­ аьрщаравух­ тин-
май­нанисса­токрая­нигьачIаву­
дуссар.­

* * *
бярничIа,­ неххачIа­ бухьур-

чан,­ зуманичIату­ архну­ буну­
хъинссар.­лодкалий­най­бухьур-
ча,­ зуманийн­ бувккун­ хъинс-
сар.

* * *
зунттаву­бухьурчан­лахъсса­

муруллачIату,­бакIурдачIату­арх-
ну­хъинссар.

* * *
машиналуву­ бухьурчан,­

гъапI­ учин­ бувну­ лакьира­
чIавахьулттив,­ яларай­ дутира­
антенна.

* * *
каруннивусса­чIатIа,­кулунг­

тIий,­ чурххайсса­муххал­ затру­
тIий­ (ссят,­ каниш)­дукьан­аьр-
кинссар.

* * *
атилсса­ янналулгу­ кIункIу­

дувайссар­ цIупар.­мунияту,­
чурххайсса­янна­бюхъавай­кьар-
кьун­дикIан­аьркинссар.

ХIадур бувссар 
бадрижамал АьлиевАл


